
20-avgust – tadbirkorlar kuni taraqqiyot yo‘li

Jamiyatimizning yangi qiyofasi

Agar bizdan rasmiy yashash manzilimizni yozib yuborish soʻralsa, unga, 
albatta, oʻzimiz roʻyxatda turgan mahallamiz nomini ham qoʻshamiz. 
Hech oʻylab koʻrganmizmi: aslida bu nimani anglatadi?
Mamlakatimizda toʻqqiz yarim mingga yaqin mahalla fuqarolar yigʻini 
bor. Oʻzbekistonda hech kim mahalladan ayro yashamaydi. Har kim 
qaysidir mahallaga taalluqli. Har bir kun, baxt ham, qaygʻu ham 
mahalla bilan kechadi. Mana shu manzaraning oʻziyoq yurtimizda 
mahalla instituti xalqimiz hayoti yaxshi yoki yomon tomonga oʻzgarish 
obyekti ekanini bildiradi. Yashash manzilimizga MFY nomi qoʻshilishi 
esa ijtimoiy-maʼnaviy tomondan har bir fuqaroning jamiyatga 
daxldorligini anglatadi.

inson qadri uchun

VAQtni QisQArtirib, 
QulAy mAnzilgA 

AylAngAn mArkAzlAr
Taniqli hajvchi Orif Farmonning “Navbati bilan” nomli hajviy 
hikoyasi bor. Unda asar qahramoni bir kunda bir nechta navbatlarga 
duch keladi. Dastlab avtobusga navbati bilan chiqadi, keyin navbatda 
turib chipta sotib oladi, bekatga ham navbat bilan tushadi. Sigaret 
chekmoqchi boʻladi, yonida gugurti yoʻq. Shu atrofdagi oziq-ovqat 
doʻkoniga kiradi, qarasa, yana bir qancha xaridor navbatda turibdi. 
Bitta gugurt olgani ham navbatga turamanmi, deb sotuvchiga pul 
uzatadi, lekin xaridorlar uni navbatga turishga majbur qiladi.

yangicha yondashuvlar

yEr XAtlOVi OXirgi mArtA 
QACHOn O‘tkAzilgAn?

Yerning hisobini aniq yuritish va samarali foydalanish qishloq 
xoʻjaligi, tadbirkorlik, ishlab chiqarish, qurilish, geologiya kabi 
koʻplab sohalar uchun juda muhim. Shu jihatdan olganda, bugungi 
kunda respublikamizda har bir qarich yer xalqimizga manfaat 
keltirishini taʼminlash yuzasidan amalga oshirilayotgan ishlar 
diqqatga sazovor.

Taʼlim odimlari

Qishloqda tong otdi. Har bir yangi kun ayollarning 
uy yumushlariga unnashi bilan boshlanadi. Baʼzan u 
yer-bu yerda kuymalangan bolalar onalarini savolga 
koʻmadi. Oʻyinga andarmon boʻlib, koʻchaga uloqqan 
jajji qalblardagi hayrat eʼtiborsiz, olam va odam haqidagi 
oʻnlab savollar javobsiz qolaveradi...
Quyosh ufqqa bosh qoʻyib, kun nihoyasiga yetgach, bolalar 
oʻyindan charchagan koʻyi apil-tapil 
ovqatla nadi-yu, uxlab qoladi. Yana tong otadi. 
Kechagi manzara yana takrorlanadi. 
Kunlar bir zaylda oʻtib boraveradi...

muloqotdan muloqotgacha:

QAnDAy yAngiliklAr 
AmAliyOtgA kiritilDi?

Kredit va yer ajratish, 
soliq, transport 
logistikasi, eksport, 
zarur infratuzilma — 
bular kichik biznes va 
xususiy tadbirkorlikni 
rivojlantirishga xizmat 
qiluvchi eng muhim 
omillar. Shu bilan 
birga, soha vakillarini 
qiynaydigan masalalar 
ham shu yoʻnalishlarga 
daxldor. Aynan shu 
nuqtayi nazardan, 
davlatimiz rahbarining 
tadbirkorlar bilan 
yuzma-yuz, samimiy 
suhbatlashishi, fikr 
almashishi, ular 
faoliyatidagi muammo 
va kamchiliklarga 
shaxsan qiziqib, yechim 
topib berayotgani juda 
eʼtiborga molik jihatdir. 

“aqlvoy”bilim tAsHiyOtgAn

tEksHiruVlAr sOni 
kEskin kAmAytirilDi
soha vakillarini eng ko‘p 

bezovta qiladigan omillardan 
biri shu edi

Tadbirkorlar bilan anʼanaviy ochiq muloqot yuqori samaradorligi 
bilan alohida ajralib turadi. Chunki aynan shunday uchrashuvlar 
sabab koʻp yillardan buyon hal boʻlmay kelayotgan muammolarga 
yechim topilyapti. Soha vakillariga yangi imkoniyatlar eshigi 
ochilyapti. Yaʼni ochiq muloqotlar yakuni boʻyicha davlat rahbarining 
tegishli qarori qabul qilinib, muloqotda koʻtarilgan yuzlab masalalarni 
yechish boʻyicha topshiriqlar, “Yoʻl xarita”lari belgilanmoqda.

Oʻtgan ikki yilda oʻtkazilgan ochiq mu-
loqotlarda tadbirkorlardan kelib tushgan 
27 mingdan ortiq taklif va murojaat bu-
larga asos boʻldi. Jumladan, oʻtgan yilgi 
uchrashuvda bildirilgan taklif va muam
molardan kelib chiqib, unda belgilangan 
vazifalarni amalga oshirish boʻyicha “Yoʻl 
xaritasi” tasdiqlandi. 

“Yoʻl xaritasi” bilan Tadbirkorlik subyekt
larining huquqlari va qonuniy manfaatlar-
ini himoya qilish boʻyicha vakil — biznes 
 ombudsmanga ham bir necha vazifa yuk-
latildi. Ulardan biri tadbirkorlarning bank 
hisobraqamidagi pul mablagʻlari daxlsiz
ligini taʼminlash vazifasidir. 

Tadbirkorlik subyektlari bank hisob
raqamlaridan qonun hujjatlarida belgilan-
magan tartibda pul olib qoʻyish yoki ortiq-
cha undirilgan mab lagʻlarini oʻz vaqtida 
qaytarmaslik  holatlari uchrab turar edi. 

Ushbu masalalar sudlarga daʼvo ariza 
yoki davlat organlariga taqdimnoma va 
xulosalar kiritish yoʻli bilan hal etilardi. 

Bunday harakatlarni sodir etgan 
mansabdorlarning javobgarligi qonun-
chilikda ochiq qolayotgandi. Shu sa-
babli, joriy yilning may oyida “Oʻzbekis
ton Respublikasining ayrim qonun 
hujjatlariga tadbirkorlarning bank hisob-
varaqlaridagi pul mablagʻlari daxlsizli
gini taʼminlashga qaratilgan qoʻshimcha 
va oʻzgartirishlar kiritish toʻgʻrisida”gi 
qonun qabul qilindi.

Mazkur qonun tadbirkorlik subyekt lari 
bank hisobraqamlaridagi pul mablagʻlari 
daxlsizligini taʼminlash hamda davlat, 
huquqni muhofaza qilish va nazorat or-
ganlari mansabdor shaxslari masʼuliyatini 
oshirishga xizmat qiladi.

daxldorlik

kECHAgi nAtiJAlAr — 
bugun tAriX

ular endi bizni qoniqtirmaydi

Taraqqiyot va yuksak rivojlanishga erishgan davlatlar tajribasiga 
koʻra, har bir xalq oʻz oldiga ulugʻ va istiqbolli maqsadlarni qoʻyishi 
hamda uni amalga oshirish salohiyati bilan jahon hamjamiyatida 
munosib oʻrin egallaydi. Davlatimiz ham bugun oʻz tarixining ana 
shunday masʼuliyatli chorrahasida turibdi.

Xalqchil va demokratik tamoyillarga 
asoslangan yangi Oʻzbekiston dav-
lati, erkin fuqarolik jamiyatini barpo 
etar ekanmiz, avvalo, mazkur maqsad 
yoʻlida davlat va jamiyatning siyo-
siyhuquqiy poydevorini yanada mus-
tahkamlash, mamlakatni modernizat-
siya qilish, bu jarayonda jamoatchilik 
nazoratini kuchaytirishga qaratilgan 
keng koʻlamli demok ratik islohotlarni 

jadal amalga oshirish talab etilyapti. 
Shu bois, demokratiyaning asosiy tala
bi boʻlgan inson huquqlari va qonuniy 
manfaatlarini soʻzsiz taʼminlash bi-
lan bir qatorda, insoniyatning bebaho 
boyligi boʻlgan tinchlik va barqarorlikni 
mustahkamlashga eng muhim vazifa 
sifatida ahamiyat qaratmoq lozim.

Doʻkondan tashqariga chiqib, sigaret 
chekib tursa, qadrdon doʻsti kelib qoladi. 
U bilan gaplashyaptiyu, xayoli yana 
navbatlarda boʻladi. Xayrlashayotib, 
doʻstining teztez koʻrishib  turaylik, 

uzoqlashib ketmaylik, degan taklifiga 
“Mayli, navbati bilan koʻrishib turamiz”, 
deydi va kulgiga qoladi. 

Vaholanki, oʻtgan yillar davomida geo-
deziya, kartografiya va kadastr sohasida 
qator muammolar toʻplanib qolgan edi. 
Oxirgi marta mamlakatimizda yer xatlovi 
40 yil oldin oʻtkazilgani, qish loq xoʻjaligi 
yerlarini ajratish tartibi esa 22 yil avval 
qabul qilingani buning yaqqol tasdigʻidir.  

Prezidentimiz 2020yil 21iyul kuni yer 
hisobi va davlat kadastrlarini toʻliq shakl-
lantirish, sohaga raqamli texnologiyalarni 
joriy etish  masalalari boʻyicha oʻtkazgan 

yigʻilishda ushbu masalalarga yechim 
topish davr talabi ekanini qayd etgandi. 
Mutasaddilar oldiga kadastr idoralarining 
eng asosiy vazifasi yer hisobi va balan-
sini yuritish boʻlishi kerakligi, yil yakuniga 
qadar yer turi, konturi, chegarasi hamda 
foydalanuvchisi haqidagi maʼlumotlar 
jamlangan axborot tizimini ishga tushirish 
vazifasi ham qoʻyilgan. 

sizning qishlog‘ingizga ham bordimi?

iJtimOiylAsHuV 
HODisAsi

Davomi 3-betda



inson qadri uchun

MArKAzDA KelgUSiDA KADASTr AgeNTligi, BOSHQA 
vAzirliK, QOʻMiTAlAr, KOrxONA vA TASHKilOTlAr 
rAHBAr xODiMlAri HAMDA MUTAxASSiSlAriNi QAYTA 
TAYYOrlASH BArOBAriDA, UlArNiNg MAlAKASiNi 
OSHiriSHgA BOʻlgAN eHTiYOjiNi ANiQlAYDi. SHUNDAN 
KeliB CHiQiB, TASDiQlANgAN jADvAl ASOSiDA 
MUTAxASSiSlAr QAYTA TAYYOrlANADi.

yangicha yondashuvlar

Buni qarangki, shu kuni yigit sev-
gan qizini kinoga taklif etgan boʻladi, 
biroq navbatda turish tashvishlari bi-
lan andarmonligi uchun buni unutadi. 
Uchrashganlarida qiz undan oʻpkalaydi. 
Shunda xayoli parishon yigit sevgilisini 
yupataman deb, yana “qovun tushira-
di”, yaʼni navbati bilan kinoga tushish-
larini aytadi. Qiz esa mendan boshqasi 
bilan ham yurasizmi, deb rosa ranjiydi. 
Shu yerning oʻzida ikkovlari navbati bi-
lan yigʻlab olishadi, keyin esa navbati 
bilan kulishadi…

Fikrimizni hajviy asardan bosh
laganimiz bejiz emas. Chunki haqiqatan, 
shoʻro tuzumi davrida navbatga turish, 
navbat kelishini kutish eng ogʻriqli nuqta-
lardan biri edi. Oʻtgan asrning yetmishin-
chisaksoninchi yillarida avtomashina 
sotib olish hammaga ham nasib qilaver-
masdi. U paytda faqat bir necha rusum-
da avtomashinalar ishlab chiqarilar va 
ularni xarid qilish uchun rayijroqoʻmga 
navbatga turilardi. Qachonki, oylar, yillar 
oʻtib, navbat kelgach, rayijroqoʻm qarori 
bilan mashinani fuqaroga sotishga ruxsat 
 berilardi.

Yoki qishloqlarda uyjoy qurish uchun 
yer uchastkasi, shaharlarda esa koʻp qa-
vatli uylardan kvartira sotib olishda ham 
xuddi shu tartib qoʻllanilardi. Samolyotga, 
poyezdga, avtobusga chiptalarni sotib 
olishda ham uzundanuzoq navbatlarda 
turishga toʻgʻri kelardi. Talabalik yillarim-
izda, ayniqsa, yangi yil bayrami arafasida 
qishki taʼtil uchun Toshkentdan viloyatlar-
ga ketishda chipta olish nihoyatda mush-
kul edi.

Bunday misollarni yana oʻnlab keltirish 
mumkin. Mustaqillik yillarida bu dolzarb 
muammolar birinketin oʻz yechimini topa 
boshladi. Qishloqlarda odamlarga uy 
qurish uchun minglab gektar yer ajratib 
berildi, kottej tipidagi namunali uylar, sha-
harlarda ham koʻp qavatli binolar qurish 
koʻlami uchtoʻrt barobar kengaydi, yangi 

Darhaqiqat, iqtisodiy islohotlar rivoj
lanishini hisobga olib, tabiiy va xoʻjalik 
resurslaridan oqilona foydalanish, ularni 
muhofaza qilishning boshqarish tizimini 
takomillashtirish, hududlar salohiyatini 
maj muaviy tahlil etish hamda baholash 
bugungi kunning eng zarur masalalari-
dan biri hisoblanadi.

Bozor iqtisodiyotining asosiy element-
laridan boʻlgan kadastr tizimi esa rivojla
nishning asosiy tamo yillari va mazmuni-
ga mos kelishi bilan islohotlarni chuqur-
lashtirishda muhim rol oʻynaydi.

Yangi Oʻzbekistonning taraqqiyot 
strategiyasida  koʻchmas mulkka boʻl-
gan huquqlarning davlat reyestridagi 
ochiq maʼlumotlar tarkibini belgilash, ular 
asosida ommaviy geoportalni joriy etish 
hamda maʼlumotlarni Milliy geoaxborot 
tizimi orqali jismoniy va yuridik shaxslar-

 mavzelar bunyod etildi. Soʻnggi yillarda 
300 mingta, joriy yilning oʻzida esa 90 
mingta, 2030yilgacha 1 million xonadon-
li binolarni bun yod etish koʻzda tutilgani 
va bu maqsad uchun 15 milliard dollar 
mablagʻ yoʻnaltirilishi masalaga qancha-
lik katta ahamiyat qaratilayotganidan da-
lolat beradi. 

Bugun “Xalq davlat idoralariga emas, 
davlat idoralari xalqqa xizmat qilishi ke
rak”, degan tamoyil amalda. Shu paytga-
cha odamlar uyjo yiga kadastr qildirish, 
yangi firmaning taʼsis hujjatlarini roʻyxat-
dan oʻtkazish, litsenziya, fuqarolik pas
porti, haydovchilik guvohnomasini olish, 
farzandini bogʻchaga berish kabi xizmat-
lardan foydalanish uchun oʻnlab tashki-
lot va muassasalar eshigida sargʻayib, 
qimmatli vaqtlarini behuda sarflardi. 
Bank yoki soliq idoralariga kirishdagi 
qiyinchilik larni aytmasa ham boʻladi. 
Eshik tagida qoʻriqlash xizmati xodim-
lari har bir mijozdan fuqarolik pas portini 
koʻrsatishni talab qilar, yoʻq boʻlsa, 
kirishga ruxsat etilmasdi. 2017yildan 
davlat xizmatlari markazi va uning 
viloyat, shahar, tuman boʻlimlari tashkil 
etildi. Fuqarolar yuqorida sanab oʻtilgan 
oʻnlab xizmatlarni shu yerning oʻzida hal 
qilish imkoniyatiga ega boʻldi.  

“Fuqarolar emas, hujjatlar harakat-
lanadi” tamoyili asosida faoliyat yu-
ritayotgan Davlat xizmatlari markaz
lari xalqimiz uchun samarali xizmat 
koʻrsatmoqda. Prezidentning 2021yil 
24iyuldagi “Davlat xizmatlari koʻrsatish 
infratuzilmasini takomillashtirish va 
aholining davlat xizmatlaridan foydala
nish imkoniyatlarini kengaytirish cho-
ratadbirlari toʻgʻrisida”gi farmoniga mu-
vofiq, bu tizimni yanada rivojlantirishga 
qaratilgan 20222026yillarga moʻljal-
langan Milliy strategiya qabul qilindi. 
Unda qayd etilishicha, oʻtgan besh yil-

da 207 ta Davlat xizmatlari markazi va 
ularning 141 ta filiali orqali 42 million-
dan ortiq xizmat koʻrsatilgan.

Davlat idoralari tomonidan fuqaro-
lar va tadbirkorlardan jami 73 ta hujjat 
hamda maʼlumotnomani talab qilish 
amaliyoti bekor qilindi. Hisobkitoblar-
ga koʻra, yiliga 20 milliondan ortiq aholi 
ortiqcha qogʻozboz likdan ozod boʻldi, 
idoramaidora sarson yurishining oldi 
olindi. Yaratilgan qulayliklardan yana biri 
qayerda doimiy roʻyxatdan oʻtganligidan, 
qayerda yashashidan qatʼi nazar, aholi, 
tadbirkorlar oʻzlari uchun qulay va yaqin 
boʻlgan istalgan joyda davlat xizmatlari 
markaziga murojaat etishi mumkin.

Davlat xizmatlari markazlaridan 50
100 kilometr uzoq hududlarda 138 ta filial 
ochildi. Olis va chekka hududlarda ya
shovchi fuqarolarga yengillik va qulaylik 
yaratish maqsadida sayyor davlat xizmat-
lari, eshitish va nutqida nuqsoni bor fuqa-
rolarga surdo tarjimon xizmati ham yoʻlga 
qoʻyildi. Davlat xizmatlari markazlariga 
tashrif buyuruvchilar uchun kutish zallari, 
elektron navbat tizimi, axborot kiosklari, 
oʻzoʻziga xizmat koʻrsatish va salomatlik 
burchaklari, bolalar oʻyin maydonchalari, 
bepul internet joyi doimo shay.

Namangan shahar Davlat xizmat-
lari markazi 2017yil 12dekabrda res
publikada namuna tarzida birinchi boʻlib 
ochilgan. Dastlab xizmat turlari soni 35 
ta boʻlgan, hozirda 300 ga yaqin. Bunday 
xizmatlarga navbat kutish vaqti Naman-
gan shahrida kami 20 daqiqa, koʻpi 1 
soat, tumanlarda esa jami 1020 daqiqa. 
Tigʻiz navbatlar asosan, viloyat markazi-
da ertalab soat 9:00 dan — 14:00 gacha 
kuzatiladi. Tushlikdan keyin deyarli nav-
bat yoʻq. Koʻproq vaqt ketadigani  kadastr, 
tadbirkorlik yoʻnalishlari, haydovchilik 
guvohnomasi va xorijga chiqish paspor-
ti, subsidiya, kami elektron raqamli imzo 
 olish, bogʻchaga onlayn navbatga qoʻ
yish, sanatoriylarga yoʻllanma berish va 
hokazo. Nikoh tuzishni rasmiylashtirish 
muddati esa bir oy. 

Namangan shahrida haydovchilik gu-
vohnomasi, shaxsni tasdiqlovchi IDkar-
ta va xorijga chiqish pasportini yagona 
darchada, bitta binoda almashtirish im-
koniyati bor. Joriy yil yakuniga qadar 
barcha tumanlar IDkarta va xorijga chi
qish pasportlarini chop etish apparatlar-
iga ega boʻladi. Darvoqe, yaqinda Yangi 
Namangan tumanida koʻzi ojizlar uchun 
brayl alifbosi asosidagi xizmatlar joriy 

qilindi. Qolaversa, ilgari oliy oʻquv yurtlari
ga hujjat topshirish uchun poytaxtga va 
boshqa viloyatlarga atayin borilardi, an-
cha pul va vaqt sarflanardi. Ish darrov bit-
sa yaxshi, ammo biror kamchilik topilsa, 
yana ovora boʻlib, qayta borishga toʻgʻri 
kelardi. Davlat xizmatlari markazlari ish-
ga tushgach, abituriyent yelkasiga oftob 
tegdi. U uyidan turib, hujjatlarini onlayn 
tartibda joʻnatadi. Oʻqishga kirish va dav-
lat imtihonlariga tayyorgarlik uchun xotir-
jam shugʻullanishdan aslo ajralmaydi. 
Ha, bularning bari inson qadri uchun!

Shu oʻrinda qayd etish joiz, bank, 
soliq idoralari keyingi yillarda tub 
oʻzgarishlarga yuz tutdi. Birinchi gal-
da, iqtisodiyot idoralari binolarining 
qaytadan rekonstruksiya qilingani, ban-
komatlar oʻrnatilgani, onlayn usuldagi 
zamonaviy xizmatlar joriy etilgani fuqa-
rolar uchun zarur qulayliklar yaratdi, 
buni eʼtirof etmaslik insofdan emas. 
Lekin hali kamchilik va muammolar bor-
ligidan ham koʻz yumib boʻlmaydi. Bu-
gun ham qisman bank, soliq idoralarida 
mijozlarning navbat kutib oʻtirganiga 
guvoh boʻlasiz. Yoki davlat avtomobil 
nazorati idoralarida transport vositala-
rini roʻyxatdan, texnik koʻrikdan oʻtka-
zish, ularga davlat raqamlarini olish, 
davlat xizmatlari markazida esa hay-
dovchilik guvohnomalarini almashtirish 
va boshqa xizmatlarni amalga oshirish 
uchun, oz boʻlsada, nav batlar mavjud.

Maʼlumki, joriy yil may oyidan boshlab 
yangi tahrirdagi Konstitutsiya miz kuchga 
kirdi. Avvalo, alohida taʼkidlash lozim-
ki, yangilangan Kons titutsiya loyihasini 
tayyorlashda siyosatchilar, iqtisodchilar, 
deputatlar, tadbirkorlar, ziyolilar, fermer-
lar, yoshlar, xotinqizlar, nuroniylar, bir 
soʻz bilan aytganda, xalqimizning barcha 
qatlami vakillari ikki yuz mingdan ortiq 
taklifmulohazalari bilan faol ishtirok etdi. 
Bundan tashqari, eng taraqqiy etgan dav-
latlarning ilgʻor tajribalari, milliymaʼnaviy 
qadriyatlarimizni uygʻunlashtirgan holda 
ham shaklan, ham mazmunan boyi tilgan 
mukammal Bosh qonun loyi hasi tayyor-
landi. Unda ijtimoiy adolat va birdamlik 
prinsiplari, inson huquq va erkinliklarini 
himoya qilishning mutlaqo yangi mexa
nizmlarini nazarda tutuvchi konstitutsi-
yaviy asoslar mustahkamlandi. 

Ikkinchidan, uni hayotga tatbiq etish-
dan oldin shu yil 30aprel kuni yana bir 
karra umumxalq muhokamasiga qoʻyildi 
va saylovchilarning toʻqson foizdan ortigʻi 
yoqlab ovoz berdi. Umumxalq referen-
dumi arafasida mahallalarda, korxona, 
tashkilot va muassasalarda maʼnaviyat 
targʻibotchisi sifatida qatnashdim. Amin 

boʻldimki, xalqimizning tafakkuri bundan 
beshoʻn yil burungi darajadan keskin 
oʻsgan. Befarqlik, loqayd lik alomatlarini 
sezmadim. Aksincha, davra suhbatlari, 
muloqotlar bahsmunozaralarga boy 
tarzda kechdi.

Xususan, mahallabay, xonadonbay 
ishlash tizimi joriy etilganidan, davlat 
idoralarining rahbarlari xalq ichiga kirib 
borayotganidan, ancha yillardan buyon 
hal boʻlmay kelayotgan ijtimoiyiqtisodiy 
muammolar tizimli ravishda yechim to-
payotganidan, “Obod qishloq”, “Obod 
mahalla” das turlari doirasida bajarilayot-
gan yirik koʻlamdagi ishlardan, “Temir 
daftar”, “Ayollar daftari”, “Yoshlar daftari” 
asosida aholining kam taʼminlangan qis-
mi, nogironlar, yolgʻiz qariyalar manzilli 
ravishda ijti moiy himoya qilinayotgani-
dan behad mamnun ekanini bildirdi. Shu 
bilan birga, iqtisodiy buhronlar, oziq
ovqat xavfsizligi, ekologik muammolar, 
etnik nizolar kuchayayotgan bugun-
gi globallashgan davrda vatanimizda 
tinchlikosoyishtalikni barqaror saqlash, 
millatlararo totuvlikni yanada mus
tahkamlash, tadbirkorlikni rivoj lantirish, 
taʼlim sifatini tubdan oshirish zarurligini 
ham eʼtirof etdilar. Ular quyi tizimdagi 
vaziyatdan ertayu kech xabardor kuyin-
chak sektor rahbarlaridan, mahallalarda-
gi hokim yordamchilari, xotinqizlar faoli 
va yoshlar yetakchilaridan minnatdor.

Uchrashuvlarda mamlakatimizda tad-
birkorlikni rivojlantirish, qoʻllabquvvat-
lashga oid samarali islohotlar oʻz nati-
jasini berayotgani, jumladan, oxirgi besh 
yilda viloyatda ishlab chiqarish korxo-
nalari soni 15 mingtaga koʻpayib, jami 
32 mingtaga, xususiy biznes tomonidan 
ishlab chiqarilgan mahsulotlar hajmi 1,6 
barobar oʻsib, 8,3 trillion soʻmga yetgani, 
yaqin yillargacha dotatsiyada boʻlgan 
Namangan hozirga kelib, barqaror daro-
madli, sanoati rivojlangan, mahsulotlari-
ni dunyoning oʻnlab davlatlariga eksport 
qilayotgan istiqboli porloq viloyatga 
aylangani gʻururiftixor bilan tilga olindi.

Soʻzimizni hazrat Alisher Navoiyning 
barchamizga tanish quyidagi hikmati bi-
lan yakunlamoqchimiz: 

Odamiy ersang, demagil odami,
Onikim yoʻq, xalq gʻamidin gʻami. 

Darhaqiqat shunday, bugun el faro-
vonligi, yurt tinchligi, Vatan ravnaqini 
oʻylamaydigan, buni oʻzining muqaddas 
burchi deb sanamaydigan, ezgu maq
sad yoʻlida jonbozlik, fido yilik koʻrsat-
maydigan davlat idoralari rahbarlariga 
ora mizda oʻrin yoʻq. Zero, xalq davlat 
idoralariga emas, davlat idoralari xalqqa 
xizmat qilishi shart va zarur!

 Komiljon FAYZIYEV, 
jurnalist

ga taqdim etish tartibi ishlab chiqilishi 
qayd etilgan. Shu maqsadda taqdim etil-
gan davlat kadastrlari maʼlumotlari aso-
sida yangi integratsiyalashgan geografik 
axborot tizimi ishga tushirilib, yer may-
donlarining elektron xaritalari yaratildi. 
Ushbu baza bugungi kunda vazirliklar, 
davlat qoʻmitalari, mahalliy hokimliklar, 
soliq organlari, yuridik va jismoniy shaxs
lar uchun zaruriy maʼlumotlarni olishga 
xizmat qilayotir. 

Sohani tubdan isloh qilish maqsadi-
da Kadastr agentligining Toshkent geo-
deziya va kartografiya kolleji tuzilmasida 
yuridik shaxs maqomiga ega boʻlmagan 

Kadrlarni qayta tayyorlash va ular mala
kasini oshirish markazi tashkil etildi.

Orttirilgan koʻp yillik tajriba va yigʻil-
gan materiallarni oʻrganish natijalari, so-
haga yangi standartlar joriy etilishi aso-
sida davlat kadast rlarini yaratish hamda 
yuritishning normativhuquqiy bazasi 

tashkil etildi. Ushbu normativhuquqiy 
baza hamda sohadagi oʻzgarishlar Ka-
dastr agentligida kadrlarni tizimli ra
vishda qayta tayyorlash va malakasini 
oshirish ishlarini tashkil etish zaruratini 
yuzaga keltirdi.

Ana shu maqsadda masʼul vazirlik, 
qoʻmita hamda idoralarning rahbarlari va 
mutaxassislarining yer tuzish, geodeziya, 
kartografiya, topografiya, davlat kadastr-
lari sohasida malakasini oshirish, qayta 

tayyorlash, amaldagi normativhuquqiy 
hujjatlarni yetkazib berish va uslubiy 
yordam koʻrsatish borasida tizimli ishlar 
amalga oshirilmoqda.

Markazda tinglovchilarning yer resurs-
lari, geodeziya, kartografiya va davlat ka-
dastrlari sohalarini bosh qarishdagi kasb 
mahoratini oshirish hamda zamonaviy 
bilimlarni egallashlari uchun barcha sha-
roit yaratilgan. Oʻquv ishlari har ikki yilda 
qayta oʻtkaziladi.

Davlat kadastrlarining barcha 
yoʻnalishlari boʻyicha kadrlarni tayyor-
lash ishlarini takomillashtirish maq
sadida oʻquv jarayoniga oliy taʼlim 
muassasalari professoroʻqituvchilari, 
sohada koʻp yillik amaliy tajribaga ega 
mutaxassislar, maslahatchi va eks
pertlar jalb etiladi.

Malaka oshirish kurslari tinglovchilari 
uchun oʻqishning barcha davrida ular
ning asosiy ish joyi boʻyicha egallagan 

lavozimi va oʻrtacha ish haqi saqlangan 
holda olib boriladi. 

Joriy yil 22fevralda Kadastr agentligi 
tomonidan tizimda  faoliyat yuritayotgan 
mutaxassislarning 2023yilda tashkil 
etila digan birlamchi malaka oshirish kurs-
lariga buyurtma tasdiqlandi. 

Ushbu buyurtmaga muvofiq,  Kadastr 
agentligi, Davlat kadastrlar palatasi va 
hududiy boshqarmalar hamda tizim tash-
kilotlaridan sohaviy yoʻnalishlar boʻyicha 
1 ming 576 mutaxassis malakasini oshi
rish buyurtmalari  shakllantirilib, ular aso-
sida 8 yoʻnalish boʻyicha tegishli oʻquv 
kurslari dasturi ishlab chiqildi. 

Markazda kelgusida Kadastr agent-
ligi, boshqa vazirlik, qoʻmitalar, korxona 
va tashkilotlar rahbar xodimlari hamda 
mutaxassislarini qayta tayyorlash baro-
barida, ularning malakasini oshirishga 
boʻlgan ehtiyojini aniqlaydi. Shundan 
kelib chiqib, tasdiqlangan jadval asosida 
mutaxassislar qayta tayyorlanadi.

Shuningdek, sohaga taalluqli oliy 
oʻquv yurtlarining ishlab chiqarishda fili
allarini tashkil etish, amaliy va nazariy 
oʻquv darslarini oʻtkazish rejalashtiril
moqda. Ayni shu maqsadda xorijiy mam-
lakatlar va xalqaro tashkilotlar bilan ham-
korlikda tizimni takomillashtirishga qa-
ratilgan loyihalar amalga oshirilib, oʻzaro 
tajriba almashish choralari koʻrilmoqda. 
Bular esa, tabiiyki, kelgusi faoliyatimizda 
muhim omil boʻlib xizmat qiladi.

Shavkat OLIMOV,
Kadastr agentligining Inson 

resurslarini rivojlantirish
va boshqarish bo‘limi boshlig‘i,

Alisher AVAZOV, 
Toshkent geodeziya va 

kartografiya kolleji direktori

yEr XAtlOVi OXirgi mArtA 
QACHOn O‘tkAzilgAn? 

VAQtni QisQArtirib, QulAy mAnzilgA 
AylAngAn mArkAzlAr

DAvlAT iDOrAlAri TOMONiDAN FUQArOlAr vA 
TADBirKOrlArDAN jAMi 73 TA HUjjAT HAMDA 
MAʼlUMOTNOMANi TAlAB QiliSH AMAliYOTi 
BeKOr QiliNDi. HiSOB-KiTOBlArgA KOʻrA, 
YiligA 20 MilliONDAN OrTiQ AHOli OrTiQCHA 
QOgʻOzBOzliKDAN OzOD BOʻlDi, iDOrAMA-
iDOrA SArSON YUriSHiNiNg OlDi OliNDi.

20-avgust – tadbirkorlar kuni 

Maʼmuriy javobgarlik toʻgʻrisidagi ko-
deksga kiritilgan yangi moddaga koʻra, 
tadbirkorlik subyektlari bank hisobva-
raqlaridan pul mablagʻlarini ularning 
roziligisiz qonunga xilof ravishda oʻt-
kazish yoki olib qoʻyish yoxud ortiqcha 
undirilgan pul mablagʻlarini oʻz vaqtida 
qaytarmaslik, oz miqdorda talontoroj 

qilish alomatlari mavjud boʻlmagan 
taqdirda, bazaviy hisoblash miqdorining 
yigirma barobaridan qirq barobarigacha 
miqdorda jarima solishga sabab boʻladi.

Shuningdek, Jinoyat kodeksiga kiritil-
gan moddada shunday harakatlar uchun 
maʼmuriy jazo qoʻllanilganidan keyin 
sodir etilgan boʻlsa, bazaviy hisoblash 
miqdorining ikki yuz barobaridan jinoyat-
ning ogʻirligidan kelib chiqib yetti yilgacha 
ozodlikdan mahrum qilish bilan jazolani-
shi belgilandi.

“Yoʻl xaritasi” ijrosi yuzasidan tadbir-
korlar faoliyatida oʻtkaziladigan tekshiruv
larni muvofiqlashtirish va qonun talab-
laridan kelib chiqqan holda oʻtkazilishini 
taʼminlash maqsadida 2022yil 13sen-
tabrda Prezidentning “Tadbirkorlik 
subyekt lari faoliyatida tekshiruvlar oʻt-
kazishni muvofiqlashtirish tartibini tako-
millashtirish choratadbirlari toʻgʻrisida”gi 
qarori qabul qilindi. Shu asosda qabul 
qilingan nizomga koʻra, 2022yil 1no
yabrdan boshlab tadbirkorlik subyektlari 
faoliyatida oʻtkaziladigan barcha tekshi-
ruvlar “Yagona davlat nazorati” axborot 
tizimida roʻyxatga olinishi va mazkur 
tizimda roʻyxatga olinmagan tekshiruvlar-
ni oʻtkazish noqonuniy hisoblanishi qatʼiy 
belgilab qoʻyildi.

2023yil 1yanvardan boshlab nazorat 
qiluvchi organlarga “Yagona dav-
lat nazorati” axborot tizimidagi davlat 
nazorati funksiyalari reyestriga kiritilma-

2023yil yanvariyun oylari holatiga 
koʻra, har ming kishiga 13,9 tadbirkorlik 
subyekti toʻgʻri kelmoqda.  

Berilayotgan imkoniyat va imtiyo-
zlar, qulay shartsharoit va tashabbus
lar faol qoʻllabquvvatlanayotgani  tufayli 

gan funksiyalar boʻyicha tadbirkorlik sub
yektlari faoliyatida tekshiruvlar oʻtkazish 
taqiqlanadi.

Hujjatning yana bir muhim jihati shun-
daki, endi tadbirkorlar faoliyatidan kam
chilik qidirish va uni jazolash emas, balki 
unga avval boshidan ishni toʻgʻri tash-
kil qilishni oʻrgatish hamda qaysi xat-
tiharakat qanday oqibatlarga olib kelishi 
mumkinligi xususida profilaktik tadbirlar 
oʻtkazish orqali tushuntirib borish birinchi 
darajaga chiqarildi.

Tadbirkorlik subyektlari faoliya ti tek-
shirilishida qonunbuzilishlarga yoʻl qoʻ
yilishining oldini olish boʻyicha profilaktika 
tadbirlari belgilangan tartibda oʻtkazilgan-
dan soʻnggina yoʻl qoʻyiladi. Bundan soliq 
tekshiruvlari, jinoyat ishlari va tezkorqidi-
ruv faoliyati doirasida, shuningdek, 
qonunchilik hujjatlari buzilishi haqidagi 
murojaatlar va maʼlumotlar asosida oʻtka-
ziladigan tekshiruvlar mustasno.

Barcha jarayonlar “Yagona davlat 
nazorati” axborot tizimiga maʼlumotlarni 
kiritib borish orqali tahlil qilinadi.

“Yagona davlat nazorati” axborot tizimi 
ishga tushirilgandan soʻng 39 nazorat 
organining 505 dan ortiq nazorat vako-
lati roʻyxati, sohaga oid 200 dan ortiq 
normativ hujjatda belgilangan 46 ming-
dan ortiq majburiy talablar reyestri shak-
llantirildi. Nizomning amaliyotga joriy 
qilinishi bilan esa tadbirkorlar faoliyatida 
oʻtkaziladigan  tekshiruvlarning tartibga 
solinishiga va asossiz aralashuv lar ka-
mayishiga erishildi.

Tadbirkorlik sohasida davlat nazorati 
bilan bogʻliq katta hajmdagi maʼlumotlar-
ni yigʻish, tahlil qilish va qayta ishlash im-
konini beruvchi “Yagona davlat nazorati” 
axborot tizimi bilan tadbirkorlarga:

— oʻtkazilgan va oʻtkazilishi re-
jalashtirilayotgan tekshiruvlar haqida 
nafaqat kompyuter, balki maxsus mobil 
ilova hamda telegram bot va SMS xabar 
orqali tegishli maʼlumotlarni olish;

— tadbirkorlarga oʻtkazilgan tekshiruv
lar boʻyicha nazorat organi xodimining 
xattiharakatiga baho berish va korrupsi-
ya holatlari haqida shikoyat qilish imkoni-
yati yaratildi.

Bundan tashqari, soʻnggi yillarda amali-
yotda foydalanilmayotgan Tekshiruvlarni 
roʻyxatga olish kitobi elektron formatda 
qayta tiklandi. Kitobga tekshiruv toʻgʻrisida-
gi maʼlumotlar kiritilishida nomuvofiqliklar 
aniqlansa, masalan, tekshirish huquqi boʻl-
magan yoki tekshiruvga chiqishi belgilan-
magan nazoratchining maʼlumotlari kiritilsa, 
elektron kitob oʻsha vaqtning oʻzida bunday 
nomuvofiqliklarni koʻrsatib, tekshiruv no-
qonuniy ekani haqida xabar beradi. 

Bunday yangilanishlar, tabiiyki, soha 
vakillari faoliyatiga ijobiy taʼsir koʻrsa-
tadi. Ularni turli keraksiz qogʻozbozlik 
va ovoragarchilik lardan himoya qiladi. 
Himoyani his qilgan ishbilarmon esa 
istiqbolga katta ishonch bilan yangi 
loyihalarni amalga oshirish harakatida 
boʻladi.

Bugun davlatimiz rahbari bilan 
uchrashuv tadbirkorlar intiq kutadigan 
tadbirga aylandi. Anʼanaviy anjuman soha 
vakillari uchun tashabbus va gʻoyalar 
maydoni boʻlmoqda. Avvalgi ikki tadbir 
orasidagi vaqt esa ularni yuzaga chiqa-
rishda qulay fursatdir. Shu bois, unga 
qiziqish yil sayin ortib bormoqda. 

Prezidentimizning tadbirkorlar bilan 
ochiq muloqoti joriy yilda uchinchi bor tash-
kil etiladi. Hozir unga jiddiy tayyorgarlik 
kech moqda. Biz oldingi ikki uchrashuv bilan 
bogʻliq ayrim fakt va raqamlar asosida kichik 
bir sharh tayyorlashga harakat qildik. 

2021-yilning 20-avgusti yurtimiz tad-
birkorlari, ishbilarmonlari, Oʻzbekiston-
da faoliyat yuritayotgan biznes vakillari 
uchun tarixiy kun boʻldi. Sababi, oʻsha 
kuni Prezident Shavkat Mirziyoyev yur-
timiz tadbirkorlari bilan  mamlakat tarixida 
ilk marotaba ochiq muloqot oʻtkazdi. 

Samimiy, dildan kechgan suhbat soha 
vakillarida katta taassurot qoldirdi. Kimdir 
koʻnglidagi gaplarni aytdi, kimdir ulgurmay 
qoldi. Vaqt yetmadi. Lekin buning yechimi 
ham shu yerning oʻzida topildi. Uchrashuv
da Prezidentimiz 20avgustni Tadbirkorlar 
kuni deb eʼlon qilish taklifini bildirdi va 
yigʻilganlar tomonidan bir ovozdan qoʻl-
labquvvatlandi. Negaki, aynan shu taklif 
asosida ochiq muloqot har yili oʻtkazilishi 
belgilab olindi. Bu tadbirkorlarga bevosi-
ta davlat rahbariga oʻz faoliyati, rejalari, 
muammolari haqida maʼlumot yetkazish-
ga katta imkoniyat berdi. 

Dastlabki uchrashuvda jami oʻn 
ming ga yaqin tadbirkor ishtirok etdi. 
Ochiq muloqot oldidan tadbirkorlarni 
qiy nayotgan muammolar soʻralgan edi. 
Ana shu soʻrovlar asosida, eʼtibor qiling, 
turli masalalarga oid 15 mingdan ortiq 

joriy yilning olti oyida 46,3 mingta yangi 
kichik korxona va mik rofirma (fermer va 
dehqon xoʻjalik lari bundan mustasno) 
ish boshladi.  

Mamlakat rivojida iqtisodiyotning aso-
siy tarmoqlari qanchalik muhim oʻrin egal-
lagan boʻlsa, kichik biznes va xususiy 
tadbirkorlik ham oʻz mavqeini shunchalik 
mustahkamlab olmoqda. 2018yildan joriy 
yilning olti oyi ichida yurtimizda jami 470 
ming 356 yangi kichik korxona va mikrofir-
ma tashkil etildi. 

Sanoat sohasi iqtisodiyotimizning 
asosiy tarmoqlaridan biri boʻlib, kichik 
biznes va xususiy tadbirkorlik rivoji-
da muhim oʻrin tutadi. Ularning sanoat 
mahsulotlari ishlab chiqarish hajmidagi 

ulushi 2018yilda 37,4 foizni tashkil et-
gan boʻlsa, 2023yilning yarmiga kelib, 
26 foiz atrofida boʻldi.

Tadbirkorlarimiz qishloq xoʻjaligida 
ham ancha faol. Yaʼni oʻtgan yili qishloq 
xoʻjaligi mahsulotlari yetishtirishda kichik 
biznes va xususiy tadbirkorlik hissasi 
95 foizdan oshgan boʻlsa, 2023yilning 
yanvariyun oylarida yana 1,6 foiz oʻsdi. 

Soʻnggi yillarda mamlakatimizda 
qurilish sohasida yirik loyihalar amal-
ga oshirilmoqda. Natijada shaharu 
qishloqlarimizda koʻplab yangi turar 
joylar, ijtimoiy obyektlar, ishlab chiqa-
rish inshootlari qad rostladi. Temir yoʻl 
va avtomobil yoʻllari qurildi. Bu jarayon 

izchil davom etmoqda. Mazkur sohada 
kichik biznes subyektlari ulushi joriy 
yil oʻrtasiga kelib, 2018yildagi 73,2 
foizdan 77,1 foizga yetgani ushbu 
yoʻnalishdagi ishlar nechogʻliq jadal 
kechayotganini anglatadi.

Bunday ijobiy oʻsish surʼatlari umumiy 
eksport hajmida ham yaqqol koʻzga 
tashlanadi. Yaʼni shu davr ichida soha 
vakillarining tashqi bozorga chiqishi  0,4 
foiz birlikka koʻpaygan. 

Tadbirkorlar har tomonlama qoʻl-
labquvvatlanayotgani, koʻplab byuro-
kratik toʻsiqlarga barham berilgani shun-
day ijobiy oʻzgarishlarga zamin yarat-
moqda.

Soʻnggi yillarda shu maqsadda oʻt-
kazilayotgan islohotlar natijasida sohani 
rivojlantirishga qaratilgan mingdan ortiq 
qonun, farmon va qaror amaliyotga tat-
biq etilgani, ular asosida 114 ta litsenziya 
va ruxsatnoma bekor qilinib, 33 faoliyat 
turi xabardor qilish tartibiga oʻtkazilgani 
fikrimiz tasdigʻidir. Ortiqcha tekshirishlar, 
naqd pul, valyuta va xomashyo boʻyicha 
koʻplab cheklovlar olib tashlangani esa 
ularga yanada kuch bagʻishlayapti.

murojaat kelib tushgandi. Ularning ak-
sariyati, yuqorida sanab oʻtganimizdek, 
moliyakredit, soliq, yer ajratish, kommu-
nikatsiya tarmoqlariga ulanish, yuklarni 
tashish kabi masalalarga bogʻliq boʻldi. 
Bunday masalalarni tadbirkorlar bevosita 
uchrashuv chogʻida ham aytib oʻtdi. 

Muammolar bor, ularni hal etish nafaqat 
soha vakillari ishiga unum beradi, balki iqti-
sodiyotimiz rivoji, odamlar turmush sharoiti-
ni yaxshilashda katta ahamiyat kasb etadi. 
Shu bois, uchrashuvda ularni hal qilishga 
qaratilgan 7 ta muhim yoʻnalish koʻrsa
tib oʻtildi. Har bir yoʻnalish boʻyicha dolzarb 

vazifalar belgilanib, yangi tashabbuslar il-
gari surildi. Vazirlik, idoralarga tegishli top-
shiriqlar berildi. 

Ushbu masalalar qanchalik muhim 
boʻlsa, ular ijrosiga ham shuncha tezkor-
lik bilan kirishildi. Zarur huquqiy asos va 
shartsharoitlar yaratildi. Bularning natijasi 
esa 2022-yilgi ochiq muloqotda keltirilgan 
raqamlarda oʻz aksini topdi.   

“...Oʻtgan yilgi uchrashuv arafasida va 
tadbir davomida sizlardan kelib tushgan 
minglab murojaatlarda koʻtarilgan muam
molarni hal etish va takliflarni amalga os-
hirishga qaratilgan katta dastur, 70 dan 
ortiq farmon va qaror qabul qildik”, deya 
taʼkidladi davlatimiz rahbari.

Bir yilda, yaʼni ochiq muloqotdan ochiq 
muloqotgacha boʻlgan davrda birgina 
soha uchun 70 dan ziyod hujjat qabul 
qilinishi hazilakam gap emas. Bu tadbir-
korlik izchil qoʻllabquvvatlanayotgani yax-
shi ishbilarmonlik muhiti yaratish yoʻlidagi 
islohotlarning ajralmas qismi ekanidan, 
eng asosiysi, soha vakillari shaxsan dav-
lat rahbari eʼtiboridaligidan dalolatdir. 

Imkoniyat va ragʻbat faoliyatga ijobiy 
taʼsir koʻrsatuvchi omillar sirasiga kiradi. 
Shu jihatdan olganda, bir yil davomida 
tadbirkorlar tomonidan biznes uchun 55 

mingdan ortiq bino barpo etilgani ularning 
kelajakka ishonib, qoʻrqmasdan koʻchmas 
mulkka, biznesga investitsiya tikayotganini 
anglatadi. 

Shu vaqt ichida tushumi 1 mil lion 
dollardan ortgan tadbirkorlik subyektlari 
soni 5 mingtaga oshib, 26 mingtani tash-
kil qildi. Yana ming nafari tovar aylanma-
sini 1 mil liondan 10 million dollargacha 
yetkazdi. 220 nafarining tushumlari 100 
million dollardan oshdi. Mamlakatimiz-
da eksport qiluvchi korxonalar soni 7,5 
mingtaga yetib, umumiy eksport hajmi 
30 foiz koʻpaydi.

— Bugun tadbirkorlikning oqsayotgan 
biror yoʻnalishi yoʻqki, jiddiy eʼtibor qaratil-
ib, tezda rivojlanish bosqichiga olib chiq-
ishga harakat qilinmayotgan boʻlsin, — 
deydi Kitob tumanidagi “Doktor  Boboev 
health center” klinikasi rahbari Alisher 
Boboyev. — 2022yil 22avgust kuni tad-
birkorlar bilan oʻtkazilgan ochiq muloqot-
da koʻpchilik qatori men ham ishtirok etib, 
xususiy sektorda mutaxassislar tayyor-
lash boʻyicha oʻz takliflarimni aytgandim. 
Yaʼni oʻshanda birgina Qash qadaryo 
viloyatida 900 nafarga yaqin yuqori mala
kali shifokorga ehtiyoj bor edi. Respub-
lika miqyosida esa bu koʻrsatkich yanada 
ortishi aniq. Shuningdek, mavjud kadrlar 
malakasini oshirish masalasi ham shu 
paytgacha faqatgina davlat tasarrufidagi 
markazlarda amalga oshirib kelinmoqda. 
Shifokorlar malakasini oshirishga xususiy 
sektorda ham ruxsat berilsa, bu borada 
yanada qulaylik yaratilishini aytgandim. 
Bu loyiham Prezidentimizga maʼqul keldi. 
Shu vaqtning oʻzida tegishli koʻrsatmalar 
berib, harakat boshlashim mumkinligi-
ni bildirdi. Oradan bir yil vaqt oʻtdi. Ho-
zir Kitob tumanidagi klinakamizda klinik 
ordinatura tashkil etilib, ish boshlangan. 
Aytish kerakki, xususiy sektorda bunday 
imkoniyat koʻp davlatlarda yoʻq.    

Bugun bunday misollarni tadbirkor-
likning istalgan yoʻnalishidan keltirish 
mumkin. Binobarin, kichik biznes va xusu-
siy tadbirkorlik iqtisodiyotimizning ustuvor 
yoʻnalishi sifatida oʻzini namoyon etmoq-
da. Koʻp ishbilarmonlar biznesini butun 
mamlakat miqyosida kengaytirib, minglab 
ish oʻrinlari yaratib, nufuzli yirik kompani-
yalarga aylanayotgani, ichki va tashqi 
bozorda nufuzi hamda brendiga ega tad-
birkorlar sinfi shakllanayotgani shundan 
dalolat beradi. 

Dilshod ULUG‘MURODOV,
“Yangi O‘zbekiston” muxbiri

muloqotdan muloqotgacha:

QAnDAy yAngiliklAr 
AmAliyOtgA kiritilDi?

statistika

rAQAmlArDAgi yutuQlAr
ishlash uchun qulay muhit rivojlanishga yoʻl ochadi. 
Mamlakatimizda yaratilayotgan imkoniyat va shart-sharoit 
tadbirkorlar safi yanada kengayishiga sabab boʻlmoqda. Ularni 
faoliyat turi kesimida tahlil qiladigan boʻlsak, eng yuqori ulush 
savdo tarmogʻiga toʻgʻri keladi. Hozirgi kunda yurtimizda 154 
ming 401 ta yoki jami kichik korxona va mikrofirmalarning 37,6 
foizi savdo bilan shugʻullanmoqda. Sanoatda 68 ming 746 ta yoki 
16,7 foizi faoliyat yuritmoqda. Kichik biznes vakillarining eng 
koʻpi, yaʼni 20,2 foizi Toshkent shahrida ishlaydi. 

Komil GULBOYEV, 
O‘zbekiston Respublikasi 
Prezidenti huzuridagi
Statistika agentligi  
boshqarma boshlig‘i 
o‘rinbosari

tEksHiruVlAr sOni 
kEskin kAmAytirilDi
soha vakillarini eng ko‘p 

bezovta qiladigan omillardan 
biri shu edi

Dilmurod QOSIMOV,
O‘zbekiston Respublikasi 
Prezidenti huzuridagi 
Tadbirkorlik subyektlarining 
huquqlari va qonuniy 
manfaatlarini himoya qilish 
bo‘yicha vakil

Oʻzbekistonda faoliyat yuritayotgan kichik tadbirkorlik subyektlarining soni dinamikasi 
(har 1000 kishiga, birlikda).

Kichik biznes va xususiy tadbirkorlikning qishloq xoʻjaligi mahsulotlari 
yetishtirish hajmidagi ulushi, foizda.

Bir YilDA, YAʼNi OCHiQ MUlOQOTDAN OCHiQ 
MUlOQOTgACHA BOʻlgAN DAvrDA BirgiNA SOHA UCHUN 70 
DAN ziYOD HUjjAT QABUl QiliNiSHi HAzilAKAM gAp eMAS. 
BU TADBirKOrliK izCHil QOʻllAB-QUvvATlANAYOTgANi 
YAxSHi iSHBilArMONliK MUHiTi YArATiSH YOʻliDAgi 
iSlOHOTlArNiNg AjrAlMAS QiSMi eKANiDAN, eNg 
ASOSiYSi, SOHA vAKillAri SHAxSAN DAvlAT rAHBAri 
eʼTiBOriDAligiDAN DAlOlATDir. 

Boshlanishi 1-betda

Boshlanishi 1-betda

Davr nafasi 32023-yil 16-avgust, 162-sonYANGI O‘ZBEKISTON



Jamiyatimizning yangi qiyofasi

BUgUN MAHAllA iSlOHOTlAri HAQiDA SOʻz 
BOrgANDA MOliYAviY MUSTAQilliK MASAlASi 
HAM TilgA OliNiSHi KerAK BOʻlADi. 
YUQOriDA TAʼKiDlAgANiMizDeK, YAxSHi 
KUNiMizgA HAM, TASHviSHli ONlAriMizgA 
HAM eNg AvvAl MAHAllA SHOHiD BOʻlADi. 
QUvONCHiMizgA SHeriK, TASHviSHiMizgA YelKA 
TUTiB TUrUvCHi TirgAgiMiz HAM — MAHAllA.

Infratuzilmaning 
oʻzgarish surʼati

Tahlillarga koʻra, bugungi kunda 100 
dan ortiq soha va yoʻnalishda islohotlar 
amalga oshirilmoqda. Shulardan biri va eng 
koʻp eʼtibor qaratilayotgani mahallalar bilan 
bogʻliq islohotdir.

Bu haqda gapni sal uzoqroqdan boshla-
sak. Prezident Shavkat Mirziyoyevning ma-
hallalarga ilk tashriflaridan biri 2017yil 22
iyul kuni Toshkent viloyati Parkent tumani-
dagi “Markaziy” mahalla fuqarolar yigʻinida 
boʻlgan edi.

Oʻshanda davlatimiz rahbari “Mahalla 
toʻgʻrisida qonun, sharoit bor, lekin ma-
halla raisining javobgarligi, quyi tizim 
yoʻq edi. Endi mahalla fuqarolar yigʻi-
niga katta vakolat va imkoniyatlar beril-
di. Mahalla raisi maslahatchilar bilan 
birga oʻz hududining egasi boʻlib, har 
bir xonadondagi holatni, odamlarning 
talablarini bilishi va unga koʻmak berishi 
kerak”, degan edi.

Shundan buyon oradan olti yildan ziyod
roq vaqt oʻtib, yangi Oʻzbekiston mahallala-
rining butunlay yangi qiyofasi paydo boʻldi.

Avvalo, mahalla instituti faoliya tini rivoj
lantirishga doir huquqiy asoslar mustah-
kamlangani va iqtisodiy jabhadagi oʻzga
rishlarni aytish oʻrinli boʻladi.

Strategik dasturlar asosida mahalla ins
titutining jamiyatimizda amalga oshirilayot-
gan islohotlarda oʻrni tobora mustahkamla
nib bormoqda. Mahalla faoliyatining huquqiy 
asos lari takomillashayotir. Jumladan, Kam-
bagʻallikni qisqartirish va bandlik vazirligi 
tizimidagi Mahalla institutini rivoj lantirish 
departamentidan maʼlum qilishlaricha, bir-
gina joriy yilning dastlabki olti oyida mahal-
la instituti faoliyati samaradorligini oshirish, 
uni jamoatchilik boshqaruvi va nazoratining 
tayanch boʻgʻiniga aylantirish maqsadida 
10 ta normativhuquqiy hujjat loyihasi ish-
lab chiqildi. Ularda fuqarolarning oʻz ma-
hallasi hayotidagi ishtirokini kuchaytirish 
hamda davlat organlari va mahallalar oʻrta-
sida toʻgʻridantoʻgʻri aloqani yoʻlga qoʻ yish, 
mahallalarning moddiytexnik bazasini 
mustahkamlash, joylarda ijti moiyiqtisodiy 
masalalarni hal etishdagi rolini oshirish, 
mahallani faqat ijro etuvchi emas, muhim 
tashabbuslarni ilgari suradigan va ularni 
roʻyobga chiqaradigan yetakchi tuzilmaga 
aylantirish masalalari koʻzda tutilgan.

Yangi tahrirdagi Konstitutsiyamizda 
mahalla fuqarolik jamiyati instituti sifatida 
belgilandi. Mahalliy aha miyatga molik ma-
salalarni fuqarolar manfaati, rivojlanishning 
tarixiy oʻziga xos xususiyatlari, shuning-
dek, milliy qadriyatlar, mahalliy urfodat va 
anʼanalardan kelib chiqqan holda, qonun-
ga muvofiq mustaqil ravishda hal etishga 
haqli ekani aks ettirildi. Shuningdek, davlat 
fuqarolarning oʻzini oʻzi boshqarish organ-
lari faoliyatini amalga oshirishi uchun zarur 
shart sharoit yaratishi, ularga qonunda bel-
gilangan vakolatlarini amalga oshirishda 
koʻmaklashishi belgilandi. 

Bu mahalla tizimini rivojlantirishning 
huquqiy asoslari edi. Iqtisodiy jabhadagi 
oʻzgarishlar esa quyidagi misollarda koʻzga 
tashlanadi.

Birinchi misol: tashabbusli byudjet-
lashtirish masalasi shu yil boshida qizgʻin 
muhokamalarga, qaramaqarshi fikrlarga 
sabab boʻldi. Kimdir uni kerak desa, bu tizim 
oʻzini oqlamaydi, deguvchilar ham topildi.

Hozir biz bu bahsni davom ettirish fikri-
da emasmiz. Faqat bir mahalla raisi mulo-
hazalarini keltirmoqchimiz. 

oʻtkaziladi. Shuningdek, aholining molmulk 
va yer soliqlaridan qarzdorligi boʻyicha 500 
milliard soʻm penya kechib yuboriladi. Bu 
ishlar mahalla institutining moliyaviy mus-
taqilligini mustahkamlashga xizmat qiladi. 
Natijada hududda aholini qiynayotgan koʻp-
gina masalalarga oʻz vaqtida yechim topila-
di va xalqimizning turmushi yanada farovon 
boʻlishiga erishiladi. Shuning dek, qayerga 
bogʻcha, maktab yoki poliklinika qurilishini 
vazirlik yoki hokimlik emas, balki mahal-
laning oʻzi hal qiladigan tizim yaratiladi. Bu 
aholining mahalla hayotida, yurtimizdagi is-
lohotlarda faolligini yanada oshirishga xiz
mat qiladi.

Yutuqlar oʻzimizniki. 
Muammo-chi?

Agar eʼtibor bersak, keyingi yillarda 
kattakatta oʻzgarishlar haqida gapirish-
ga odatlandik. Hayotimiz va kun tartibimiz 

oʻzgardi. Shunga monand rejalarimiz va 
maqsadlarimiz ham yangilana bormoq-
da. Har birimizning hayotimizdagi bu kabi 
oʻzgarishlar hodisasida mahalladagi islo-
hotlar muhim oʻrin tutadi.

Chunki mahalla milliy urfodat va 
anʼanalarimiz beshigi, odamlarni oʻzaro 
birbiri bilan uygʻun, bahamjihat yashash-
ga oʻrgatadigan, inson ongu tafakkuriga 
daxldorlik kabi ulugʻvor tuygʻuni jo etadigan 
betakror maskan. Shu bois, azalazaldan 
ajdodlarimiz ushbu qad riyatni eʼzozlab, 
uning davomiyligini taʼminlash uchun jiddu 
jahd qilgan. 

Bugun dunyoning qiyofasi tubdan 
oʻzgarmoqda, globallashuv shiddatli tus 
olib, oʻzaro aloqalar tezlashmoqda. Bun-
day vaziyatda tarixiy anʼanalar ham zamon 
shiddatiga hamohang tarzda yangilanib 
borishini davr taqozo etmoqda. Jumladan, 
asrlar osha barhayot yashab kelayotgan 
mahalla qadriyati tarixiy qiyofasini saqlagan 
holda bugungi kun bilan hamnafas boʻlishi 
hayotning muhim talabidir.

Uchinchi misol: ilgarilari mahalla 
markazi haqida soʻz borganda, asosan, 
yoshi ulugʻ otaxonlar toʻplanib, choy us-
tida gurung qiladigan guzar tushunilardi. 
Bugungi tasavvurlarimiz butunlay boshqa-
cha. Mahalla markazi, deganda zamonaviy 
bino, aholiga xizmat koʻrsatadigan infra-
tuzilmalar, kutubxona va boshqa maʼnavi-
yat nuqtalarini bir joyga jamlagan maskan 
koʻz oldimizga keladi. Oxirgi yillarda ma-
halla infratuzilmasini tubdan oʻzgartirish, 
zamonaviylashtirish borasidagi ishlar nati-
jasida uning qiyofasi tubdan oʻzgarmoqda. 
Birgina joriy yilning oʻtgan davrida 322 ma-
halla binosi qurildi, 251 tasi joriy taʼmirlandi, 
591 tasida qurilish ishlari davom etmoqda. 
269 mahalla kompyuter va 394 tasi mebel 
bilan taʼminlandi.

Obodlik faqat bunyodkorlik bilangina 
cheklanmaydi. Har bir inson koʻngliga iliq-
lik, mehr, yaratish va joʻshqinlik hissini olib 
kirish ham obodlik aslida. Shu maʼnoda, 
bugungi kunda mahalla tizimidagi koʻplab 
xayrli ishlar birbirini mazmunan toʻldirib, 
inson hayotiga maʼnomazmun baxsh eta-
yotganini alohida qayd etish joiz. 

Shu bois, mahalla xodimlari tomonidan 
har kuni 15 ta xonadonga kirib muammo-
larini oʻrganish hamda ularni mutasaddi 
tashkilotlar bilan hamkorlikda bartaraf etish 
tizimi yoʻlga qoʻ yildi. Xususan, Toshkent 
shahrida 700 ming 440 xonadondan 574 
ming 107 tasi (82 foizi) oʻrganildi, aniqlan-
gan 48 ming 674 muammodan 34 ming 220 
tasi (70,3 foizi) bartaraf etildi, muddat talab 
etiladigan 14 ming 454 tasini hal etish cho-
ralari koʻrilmoqda. 

Jamoatchilik nazoratini oʻrnatish orqali 
aholining ijtimoiymaishiy muam molarini hal 
etish boʻyicha 28 mingdan ziyod obyekt da 
jamoatchilik nazorati oʻrnatildi. Kam taʼmin-
langan 42 mingdan ortiq oilaga oziqovqat 
mahsulotlari yetkazib berildi. “Temir daft-
ar”ga kiritilgan 24 mingdan ortiq oila, “Ayol-
lar daftari”ga kiritilgan 112 mingdan ortiq 
xotinqiz, “Yoshlar daftari”ga kiritilgan 96 
mingdan ziyod yoshga amaliy yordam koʻr-
satildi.

“Keksalar maslahati” guruhlari, “Ayollar 
maslahat kengashlari”, mahalladagi ja-
moatchilik komissiyalari aʼzo lari tomonidan 
ajrashish yoqasiga kelib qolgan 17,5 ming-
dan ziyod oila yarashtirildi, 36 mingdan koʻp 
oiladagi notinchlikka barham berildi.

Nogironligi boʻlgan shaxslar hamda yol-
gʻiz keksalar sanatoriylarda sogʻlomlashti-
rilishi, nuroniylar bepul tibbiy koʻrikdan oʻt-
kazilishi, kam taʼminlangan oilalarning 31 
ming 640 aʼzosining muqaddas qadamjo va 
ziyoratgohlarga sayo hati uyushtirilishi ham 
inson koʻnglini obod etish yoʻlidagi muhim 
ishlardir.

Hayot muammo va kamchiliklardan xoli 
emas. Mahallalar aholisi eʼtiroziga eng koʻp 
sabab boʻlayotgan muammolarni aniqlash 
hamda joyida hal etish maqsadida 4 ming-
dan ortiq mahallada sayyor qabullar oʻtka-
zilib, 24 ming 930 fuqaroning muammosi 
hal etilgani  eʼtiborli jihat. 

Yana bir quvonarli holat: amalga oshi
rilayotgan tizimli ishlar tufayli mahallalar-
da tinchlikosoyishtalik taʼminlanmoqda. 
Yaʼni jinoyatchilik va huquqbuzarlikning 
oldi ni olish boʻyicha oʻtkazilayotgan targʻi-
botlar natijasida oʻtgan davr mobaynida 
5015 mahallada jinoyat sodir etilmadi. 

Biroq hali mahallalarimizda tinchligimiz-
ga, hamjihatligimizga raxna solayotgan 
muammolar yoʻq emas. Masalan, joriy yil
ning oʻtgan 6 oyida mahallalarda bar vaqt 
oldini olish mumkin boʻlgan 12 mingga 
yaqin jinoyat sodir etilgan. 9500 ga yaqin 
mahallaning 1500 tasida kriminogen vazi-
yat bor. Tabiiyki, bu holat inson taqdiriga, 
ayniqsa, yoshlar kamolotiga oʻz taʼsirini oʻt-
kazmay qolmaydi. 

Prezidentimiz raisligida joriy yil 28
iyul kuni hududlarda huquqbuzarliklar
ning oldini olish va jinoyat chilikka qarshi 
kurashish borasidagi ustuvor vazifalar 
yuzasidan oʻtkazilgan videoselektor yi
gʻilishida shu xususda alohida soʻz yuritil-
di va bunday muammolar bilan kurashish 
yoʻllari koʻrsatib oʻtildi. Xususan, endi ma-
hallada jinoyatchilikni jilovlash borasida 
yangicha ish tartibiga oʻtilishi belgilandi. 
“Ijtimoiy profilaktika” boʻyicha mahalla 
masʼullarining vazifalari va metodikasini 
ishlab chiqishga koʻrsatma berildi. Viloyat 
— tuman — mahalla kesimida ijtimoiy va 
kriminogen muammolarni raqamlashtirish 
orqali “Ijtimoiy vaziyat” axborot tizimini, 
shuningdek, “112” tezkor raqami va dis-
petcherlik tizimini ishga tushirish vazifasi 
qoʻyildi.

“beshlik tizimi”dan “yettilik 
tizimi”ga

Mahallalarda hokim yordamchisi, xo-
tinqizlar faoli, yoshlar yetakchisi kabi yangi 
mutaxassislar ish boshlaganiga hali koʻp 
vaqt boʻlmadi. Biroq ularning faoliyati natija-
si qisqa vaqtdayoq yaqqol koʻzga tashlana-
di. Buni aholining mahallaga ilgaridagidek 
moddiy yordam soʻrab emas, koʻproq tad-
birkorlik faoliyatini yoʻlga qoʻyish uchun 
murojaat qilayotgani, xotinqizlar va yoshlar 
oʻz huquqlarini tobora chuqur anglab, yara-
tilayotgan sharoitlardan unumli foydala
nishga intilayotgani yaqqol isbotlaydi. 

Aholining bu boradagi intilish va 
saʼyharakatlarini qoʻllabquvvatlash maq-
sadida mahallalarda yangicha tashab buslar 
yoyilmoqda. Masalan, poytaxtimizning 
Chilonzor tumanidagi Katta Chilonzor3 
mahallasi misolida “besh lik tizimi” tomoni-
dan “Bir piyola choy ustida” tizimida xo-
nadonlarda suhbat oʻtkazish, muammolarni 
oʻrganish hamda hal etish yoʻlga qoʻyildi. 
Har haftada mahalladagi “beshlik tizimi” 
tomonidan aniqlangan, lekin bartaraf etil-
magan muammolar boʻyicha maʼlumotlar 
tegishli davlat organlari va tashkilotlarga 
kiritiladi. Uymauy yurish orqali obodon-
lashtirish va koʻkalamzorlashtirish boʻyicha 
targʻibottashviqot ishlari olib borilmoqda.

Bu yoʻnalishdagi ishlar samaradorligini 
oʻrganish va muammolarga yechim topish 
maqsadida mahalla kengashida hokim yor-
damchisi, xotinqizlar faoli, yoshlar yetak-
chisi hamda profilaktika inspektorlarining 
32,5 mingdan ziyod hisoboti eshitildi. 

Mahalla institutini rivojlantirish departa-
mentidan maʼlum qilishlaricha, mahalladagi 
“beshlik tizimi” yanada takomillashtiriladi. 
Yangi tizimga koʻra, har ikkita mahallaga bir 
nafar professional ijtimoiy xodim biriktiriladi 
va ular 31 toifaga mansub qiyin sharoitdagi 
aholiga manzilli asosda 90 dan ortiq ijtimoiy 
xizmat koʻrsatadi. Bundan tashqari, kelgusi 
yildan boshlab tuman bandlik idoralarining 
bir qator vazifalari mahallaga oʻtkaziladi. 

Jumladan, Jamoat ishlari jamgʻarma-
si mablagʻlari hisobidan ishsiz aholini 
obodonlashtirish va mavsumiy ishlarga jalb 
qilish, ularga haq toʻlash vakolati mahalla 
raisiga beriladi. Tuman mehnat boʻlimlari 
vakant oʻrinlar haqidagi maʼlumotlarni ma-
hallaga taqdim etib boradi. Mahalla raisi 

esa oʻz hududidagi ishsizlarni tanlab ishga 
joylashtiradi. Shuningdek, tumandagi soliq 
inspektorlari ham mahalladagi “beshlik 
tizimi”ga biriktiriladi. Endi hokim yordam-
chilari tadbirkorlar loyihasi “yurib ketishi”ga 
koʻmaklashsa, soliq inspektorlari ularga 
buxgalter sifatida yordam beradi. Shu asos-
da joylardagi muammolarni hal qilishda 
mahallaning roli kuchaytirilib, “mahalladagi 
yettilik” tizimiga oʻtiladi.

Har bir mahallaning oʻz muammosi, 
tashvishi bor. Uning yechimini topish ma-
halla faollaridan, ayniqsa, oqsoqoldan 
harakatchanlik, tashabbuskorlik talab etadi. 
Qolaversa, aholining xohishistagini ham 
inobatga olish kerak. Xullas, mahallada-
gi vazifalarni hal etishda “Yetti oʻlchab, bir 
kes” hikmatiga amal qilish muhim. 

Mahalla raislari bugungi kunda tegishli 
choratadbirlarni amalga oshirishda ana 
shu jihatlarga eʼtibor qaratayotgani xalqning 
ogʻirini yengil, mushkulini oson qilmoq-
da. Sirdaryo viloyati Yangiyer shahridagi 
Navroʻzobod mahallasida erishilayotgan 
natijalar bunga misol boʻla oladi. Bu yer-
da faol lar va aholi hamjihatligida amalga 
oshirilayotgan bunyodkorlik ishlari tufayli 
mahalla obod boʻlmoqda, oilalar farovonligi 
oshmoqda. 

— Mahallamizda ikki mingdan koʻproq 
oilada oʻn mingga yaqin aholi yashaydi, — 
deydi “Navroʻzobod” MFY raisi  Ilyos Abdu-
rahmonov. — Hududimizda 36 ta koʻp qa-
vatli uy bor, 1200 oila esa hovlida istiqomat 
qiladi. Ish faoliyatimizni tashkil etishda aho
lining talab va istagi, ehtiyojidan kelib chiqa-
miz. Xususan, asosiy eʼtibor obodonchilik 
va rekonstruksiya ishlariga qaratilmoq da. 
Natijada hududimizdan oʻtuvchi drenaj re-
konstruksiya qilindi, kanalizatsiya tizimi bar-
po etildi. Suv taʼminotida  muammo bor edi, 
uning ham yechimi topildi. Hozir xonadon-
larga vodoprovod suvi toʻliq yetib bormoq
da. Tabiiyki, bu qulayliklar odamlarning 
turmushi obod, roʻzgʻori butligiga zamin 
boʻlyapti.

Vatan ichra kichik vatan boʻlgan mahal-
lalarimizda amalga oshirilayotgan ezgu ishlar 
bardavom boʻlajak. Prezidentimiz qoraqal-
pogʻistonlik saylovchilar bilan uchrashuvda bu 
xususda taʼkidlab, mahallalarda tub islohotlarni 
amalga oshirish boʻyicha istiqboldagi rejalarga 
toʻxtalib oʻtdi. Xususan, har bir koʻcha va koʻp 
qavatli uylarda aholi oʻziga jamoatchilik asosi-
da koʻchaboshi, koʻchabiy va uyboshilarni say-
laydi. Ular fuqarolar yigʻini kengashi tarkibiga 
kiritiladi va “mahalladagi yettilik” oldiga aniq 
masalalar qoʻyadi. Mahalladagi “jamoatchilik 
ovozi” ham koʻchaboshi, koʻchabiy va uyboshi-
lar boʻladi.

Mahalla raislari vakolat muddatini 3 
yildan 5 yilga uzaytirish rejalashtirilgan. 
“Mahalladagi yettilik” tizimi yagona jamoa 
boʻlib ishlashi uchun ular ham 5 yil mud-
datga saylanadi. Mahalla raislariga ushbu 
tizim xodimlarini ragʻbatlantirish, zarur boʻl-
ganda chora koʻrish boʻyicha taklif kiritish 
vakolati beriladi.

Shu bilan birga, mahalla raislarining 
xalq oldidagi masʼuliyati va javobgarligi 
aniq belgilanadi. Odamlarning ishonchini 
qozonmagan mahalla raislari boʻyicha  aholi 

tomonidan “rais vakolatini muddatidan il-
gari tugatish haqida taklif kiritish” tartibi 
joriy qilinadi. Eng muhimi, kelgusida tuman 
va shahar hokimlarini oʻzining mehnati, 
fidoyiligi bilan amaliy natija koʻrsatgan ush-
bu mahalladagi vakillar orasidan saylash 
amaliyoti yoʻlga qoʻyiladi. 

Ushbu islohotlar kelgusida mahalla ins
titutining hayotimizdagi oʻrnini yanada mus-
tahkamlab, bu tizimni inson kamoloti va 
jamiyat rivoji yoʻlida muhim qarorlar qabul 
qiluvchi yetakchi markazga aylantiradi. Ma-
hallada boshlangan bunday ulkan evrilish-
lar har bir soha, har bir yoʻnalishda yangi 
yutuqlarga zamin hozirlajak va oldimiz-
ga qoʻygan ezgu maqsad — obod, erkin, 
farovon yangi Oʻzbekistonni barpo etishga 
 turtki boʻlajak.

iJtimOiylAsHuV HODisAsi
Bahor XIDIROVA,
“Yangi O‘zbekiston” muxbiri

— Oʻtgan yillarda byudjet jarayonida 
fuqarolarning faol ishtirokini taʼminlash yoʻl-
ga qoʻyilgani ayni muddao boʻldi, — dey-
di Qibray tumanidagi “Doʻrmon” mahalla 
fuqarolar yigʻini raisi Nigʻmat Isroilov. — Bu 
imko niyat mahallalarda koʻp yillardan bu
yon aholini qiynab kelayotgan muammolar-
ni hal etishda qoʻl kelmoqda. Masalan, ma-
hallamiz ahli ikki yil mobaynida ketmaket 
tashabbusli byudjetlashtirish jarayonida 
gʻolib chiqdi. Natijada ichki koʻchalar taʼmir-
landi, transformatorimiz yangilandi. Bir qa-
rashda bu ishlar arzimasdek tuyulishi mum-
kin. Ammo uning ortida uch yarim mingdan 
koʻproq insonning taqdiri yotibdi. Bugun 
obod etilgan tekisravon yoʻllardan yuradi-
gan har bir kishi, albatta, hayotga shukrona 
qiladi. Qolaversa, mahalladoshlar tafakku-
rida odamlar hamjihat boʻlib harakat qilsa, 
har qanday muammo yechim topishi mum-
kin, degan qarash yuksaladi. 

Keyingi yillarda tashabbusli byudjet loyi
hasi har birimizning hayotimizda shunday iz 
qoldirmoqda. Oʻz koʻchasi, mahallasi, mak-
tab va bogʻchalar, kommunal tizimlar va 
boshqa ijtimoiy muassasalarni rekonstruk-
siya qilish, takomillashtirish uchun oʻzimiz 
kurashishga, ovoz berishga chogʻlanmoq
damiz.

Xalqimizning bu boradagi intilish va 
tashabbusini qoʻllabquvvatlash dav-
latimiz siyosatining muhim yoʻnalishiga 
aylanmoqda. Xususan, mahallalar uchun 
“Ochiq byudjet” portali imkoniyatlari yana-
da kengaytirilishi va unga ajratiladigan 
mablagʻ 3 karra oshirilishi koʻzda tutilm-
oqda. Endi tashabbusli byudjetlashtirish 
loyihalarida gʻolib boʻlish uchun 1,5 ming 
ovoz yetarli boʻladi va ushbu maqsad-
larga yil yakuniga  qadar yana 1,2 trillion 
soʻm ajratiladi. Bundan tashqari, joriy yil 
davomida mahallalardagi muammolarni 
bartaraf etish uchun mahalliy hokimliklar-
ga 5 trillion soʻm beriladi.

Ikkinchi misol: bugun mahalla islohot-
lari haqida soʻz borganda moliya viy mus-

taqillik masalasi ham tilga olinishi kerak 
boʻladi.

Yuqorida taʼkidlaganimizdek, yaxshi 
kunimizga ham, tashvishli onlarimizga ham 
eng avval mahalla shohid boʻladi. Quvon-
chimizga sherik, tashvishimizga yelka tutib 
turuvchi tirgagimiz ham — mahalla. 

Qolaversa, kundalik ehtiyojimiz uchun 
oʻta muhim boʻlgan elektr, gaz, suv taʼmi-
noti va boshqa hayotiy masalalar yuzasi-
dan muammo tugʻilganda ham mahallaga 
murojaat qilishga odatlanib qoldik. Ijtimoiy 
koʻmakka muhtoj oilalarga yordam berish, 
jinoyatchilikning, oilalarda zoʻravonlikning 
oldini olish, inson huquqlarini himoyalash, 
yoshlar taʼlimtarbiyasi, aholi bandligi, ijti-
moiy muhofazasi, hudud tozaligi va bosh
qa masalalarni hal etishda mahalla asosiy 
tayanchimizga aylandi. 

Ana shunday vazifalarni bajarishda 
har bir mahallaning oʻz yondashuvi, oʻz 
yoʻnalishi boʻladi. Eng muhimi, bularning 
barchasini hal etish uchun tashkiliy cho-
ratadbirlarni toʻgʻri belgilash barobarida 
moliyaviy koʻmakka ehtiyoj tugʻiladi. Shu 
jihatlar eʼtiborga olinib, keyingi yillarda ma-
hallaning moliyaviy mustaqilligini taʼminlash 
boʻyicha qator ishlar amalga oshirildi. Xu-
susan, aholidan yigʻiladigan molmulk va 
yer soligʻining 10 foizini mahalla byudjetida 
qoldirish tizimi joriy qilindi. 

— Misol uchun, bu tizim orqali joriy yil-
da birgina Qoraqalpogʻiston Respublikasi 
Beruniy tumanidagi 40 ta mahallaning har 
birida oʻrtacha 75 million soʻmdan mablagʻ 
qolishi prog noz qilinmoqda, — deydi Ma-
halla ins titutini rivojlantirish departamenti 
bosh mutaxassisi Shahboz Rahimov. — 
Endi ushbu molmulk va yer soligʻi yagona 
mulk soligʻi boʻlib birlashadi va  aholidan un-
diriladigan qismi mahalla byudjetiga toʻliq 

Taʼlim odimlari daxldorlik

jAMiYATDA MAʼNAviY-AxlOQiY TArBiYANiNg SUSAYiSHi 
QADriYATlArDAN YirOQlASHiSH, MAʼNAviY-AxlOQiY 
BegONAlASHUvNiNg YUzAgA KeliSHigA SABAB BOʻlADi. 
zAMONAviY jAMiYAT rivOjiNiNg MUHiM eHTiYOjlAriDAN 
Biri iNSONiYAT vA HAr Bir SHAxSNiNg TAQDiri BilAN 
BevOSiTA AlOQADOr MADANiYAT HODiSASiNiNg MAzMUNi 
vA FUNKSiYAlAriNi zAMONAviY TArzDA TUSHUNiSH BilAN 
BOgʻliQ.

Jamiyatda ijtimoiy ong oʻzgarishi bilan ijtimoiy 
munosabatlar ham rivojlanib boradi. Jamiyat 
va uning holati aslida inson ongining inʼikosidir. 
Fuqarolar qanday ezgu amallar bilan qurollangan 
boʻlsa, ana shu ruhiy qudrat istaklarining hosilasi-
ni oladi. Bu jarayon ulkan toʻlqin sifatida millatning 
mushtarak maqsadlarida namoyon boʻlayo tir. 
Oldinda turgan davr Oʻzbekiston uchun siyosiy, 
iqtisodiyijtimoiy, madaniygumanitar sohalarda 
tub burilish va ulkan oʻzgarishlar davri boʻladi. 
Kechagi natija, kechagi qarash va mezonlar endi 
tarix. Ular endi bizni qoniqtirmaydi.

Kishilik jamiyatining rivojlanishi, tabiat va 
atrofmuhitni oʻrganish, u bilan muloqotga kiri
shish hamda inson manfaatiga muvofiqlash
tirish barcha davrlarda muhim omillardan biri 
boʻlgan. Bu jarayon individuallik kasb etib, oddiy 
odamdan tortib, olimlarning yondashuvlariga-
cha nostandart lik, qaramaqarshilik va ziddiyatli 
fikrmulohazalar yuzaga kelishiga asos boʻlgan 
holda taraqqiyot tomon insoniyatni yoʻnaltirgan.

Nostandart tafakkur tarzi inson tabiatiga xos 
boʻlib, odam hayotida ijodkorlik bilan toʻqnash 
keladi. Uning qaysidir jihatini oʻzgartirishda, 
yangi davrning boshlanishida har bir shaxsning 

oʻziga xos xislati va fazilatlari asosiy oʻrin egal-
laydi. Chunki bugungi keskin raqobat olamida 
kechagi mezon va yondashuvlar bilan rivojlanib 
boʻlmaydi. Davlatimiz rahbari taʼkidlaganidek, 
yangi davr uchun yangi gʻoya va tashabbuslar 
kerak, yangi natijalar kerak. Shundagina u tom 
maʼnoda yangi davr boʻladi. Oʻtmishdan, kecha
gi tarixdan, yoʻl qoʻyilgan xato va kamchiliklar-
dan zarur xulosa chiqarib, Oʻzbekistonning 
dunyodagi oʻrni va nufuzini yanada yuksalti-
rish, Vatan shuhrati va shonsharafini hamma 
jabhalarda munosib va mardona himoya qilish 
lozim.

Mamlakatimizda ijtimoiy davlat qurilishi eʼlon 
qilindi. Xoʻsh, u qanday davlat boʻladi? Ijtimoiy 
davlat oʻz siyosatida ijtimoiy adolat tamoyillari-
dan kelib chiqib, faoliyat yuritadi. Asosiy maqsad 
— jamiyatda yaratilayotgan moddiy va maʼnaviy 
boyliklarni ijtimoiy adolat tamoyili asosida qayta 
taqsimlashdan iborat boʻladi. Bunda har bir fuqa-
roning maishiy turmush tarzi holatini yuqori dara-
jaga olib chiqish, aholining turmush sharoiti va si-
fati jihatdan tabaqalanishiga, yaʼni ular oʻrtasidagi 
yashash uchun ketadigan sarfxarajatlar  boʻyicha 
 farqlarning kattalashib ketishiga yoʻl qoʻymaslik-
ka va aholining ijtimoiy himoyaga muhtoj qismiga 
davlat tomonidan kafolatlar tizim orqali yordam 
koʻrsatilib, yaratilgan neʼmatlardan ijtimoiy ka-
folatlar orqali hamma bahramand boʻlishiga olib 
keladi.

Bir kuni qishloqqa “Aqlvoy” avtobusi kirib keldi. Quyosh 
batareyasi, konditsioner, issiqsovuq suv, yeguliklarni isitish 
kabi qulayliklarga ega avtobusda bolalar maktabgacha 
taʼlim olishi uchun barcha sharoit yaratilgan.

Bundan 67 yillar avval 3,5 mingdan ortiq mahallada 
davlat bogʻchalari yoʻq edi. Bolalarni maktabgacha 
taʼlimga qamrab olish, shahar va qish loqlarda 
yashayotgan murgʻak qalb egalariga teng imkoniyat 
yaratish maqsadida maktabgacha taʼlimning muqobil 
shakllarini tashkil etishga kirishildi. Uzoq, borish 
qiyin boʻlgan hududlar bolalariga maktabgacha taʼlim 
xizmatini koʻrsatishga moʻljallangan “Aqlvoy” avtobuslari 
esa bu muammoga yechim boʻldi.

— Qishlogʻimizga ilk bor “Aqlvoy” kirib kelganida 
bolajonlar, ayniqsa, otaonalarning xursand ligini 
koʻrganingizda edi. Yuqori Chirchiq tumanining chekka 
qishloqlari — “Qorsoy” va “Miyam qangli” MFYlarda 
mobil guruhlar tashkil etilib, “Aqlvoy” maktab taʼlimi bilan 
qamrab olinmagan oʻnlab qorakoʻzni oʻz bagʻriga olgani 
hudud aholisi uchun chinakam bayram boʻldi, — deydi 
tumandagi 12MTT direktori Nafisa Mamenqulova. 
— Ikki mahallada ham avtobekat qurilgan. Bekatda 
ayvoncha va yashil maydoncha boʻlib, bolalar uchun 
moʻljallangan argʻimchoqlar ham oʻrnatilgan.

Mobil guruhlarda 16 nafardan tarbiyalanuvchi uchta 
guruhda maktabgacha taʼlim uchun zarur koʻnikmalarni 
oʻzlashtiryapti. Oʻquvtarbiya jarayoni “Ilk qadam” dasturi 
boʻyicha olib boriladi.

Tasavvur qiling: ostonadan mayda qadam tashlab 
kirib kelayotgan farzandingizning “Oyi, bugun men besh 
baho oldim”, degan xursand qiyqirigʻi sizni qanchalar 
quvontiradi. Uyingiz koʻrki boʻlmish farzandingizning har 
bir yutugʻi koʻksingizni togʻdek koʻtaradi. Zero, otaona 
uchun farzand kamolini koʻrishdan ortiqroq baxt yoʻq. 
Ha, maktabgacha taʼlimning muqobil turi boʻlgan ushbu 

loyihaning pilot bosqichida mobil bogʻchalarga talab 
yuqoriligi maʼlum boʻldi hamda yurtimizning boshqa olis 
va chekka hududlarida ham tashkil etila boshladi.

Avtobus yoʻnalishining har bir oʻyin maydonchasi 
maxsus qurilgan soyabonli oʻyingoh bilan jihozlangan. 
Bolalar bu oʻyingoh va avtobuslarda qiziqarli oʻyin 
shaklidagi mashgʻulotlarda qatnashadi.

“Aqlvoy” mobil guruhi 2019yil faoliyat bosh lagan. 
Maktabgacha taʼlim tashkiloti boʻlmagan olis va chekka 
hududlarda MTTga qamrab olinmagan bolalarni maktab 
taʼlimiga tayyorlash maqsadida yoʻlga chiqqan avtobus 
Parkent tumanining chekka Sanganak va Nomdanak 
qishloqlariga ham yetib bordi. Bu qish loqlarning har biridan 
48 nafardan bola ushbu “avtobus bogʻcha”ga jalb etilgan.

“Aqlvoy”da tarbiyalanuvchilar uchun barcha qulaylik 
yaratilgan. Issiqsovuq suv uchun kuler, yeguliklarini 
isitish uchun mikrotoʻlqinli pech, xona haroratini meʼyorda 
ushlash uchun konditsioner, bolalar mashgʻulot oʻtashi 
uchun stolstullar, maxsus burchak lar, oʻyinchoqlar, 
televizor ham bor.

— Qishlogʻimizda ilgari bogʻcha boʻlmagan. Biz 
ham bolalarimiz orasta kiyinib, bogʻchada taʼlimtarbiya 
olishini orzu qilganmiz. Endi ana shu orzumiz ushaldi. 
Olti yoshli qizim ham mobil bogʻchaga qatnayapti. Uyga 
kelgach, bizga sheʼrlar aytib beradi, sanaydi, rasm 
chizib koʻrsatadi. Qishlogʻimiz bolalari ham shahardagi 
tengdoshlari bilan bir xil taʼlim olayotganidan xursandmiz, 
— deydi sanganaklik Maʼsuda Teshaboyeva.

20192020oʻquv yilidan boshlab loyiha dastlab 
yurtimizning 13 hududidagi markazdan olis 44 mahalla 
fuqarolar yigʻinida amaliyotga tatbiq etildi. Qayta 
jihozlangan 16 ISUZU rusumli avtobus bazasida 93 
mobil guruh tashkil etilib, maktabgacha yoshdagi bir 
yarim mingdan ziyod bola qamrab olindi.

Bu yil may oyida ana shunday 7 avtobus 
Qashqadaryo va Surxondaryo viloyatlariga yuborildi. 
Natijada mobil guruhlar bazasida maktabgacha taʼlim 
xizmatlarini koʻrsatish boʻyicha 156 MFYda 72 avtobus 
bazasida tashkil etilgan 429 mobil guruhga 3 yoshdan 
7 yoshgacha boʻlgan 7 mingga yaqin oʻgʻilqiz qamrab 
olindi.

Insoniyat tomonidan yaratilgan davlatchilik tari
xida islohotlarning garovi va kafolati hokimiyatning 
samarali faoliyati bilan bogʻliq holda kechgan. Ular 
boshqaruv mahorati bilan uzoqqa moʻljallangan 
maqsadlarni rejalashtiradi, siyosiy va ijtimoiy jara
yonlarni idora qiladi, aholini safarbar etadi, mavjud 
resurslardan oqilona foydalanish va uni odilona 
taqsimot qilish vazifalarini amalga oshiradi. Shun-
day ekan, davlat va jamiyat bosh qaruvi tizimlarini 
takomillashtirmasdan turib, mamlakat hayo tini 
modernizatsiya qilib boʻlmaydi. Modernizatsiya oʻz 
umrini poyoniga yetkazgan boshqaruv usullarini 
faqatgina yangi sifat va talablar darajasiga koʻta
rish bilan mamlakatni rivoj lantirishga olib keladi. 
Shu maʼnoda, bugun mamlakatimiz chinakam yan-
gilanish jarayonini boshdan oʻtkazmoqda.

Prezidentimizning Oliy Majlis palatalari qoʻsh-
ma majlisidagi nutqida kechagi natija, kecha-
gi qarash va mezonlarni har bir rahbar bugun 
haqiqatan ham tarixga aylantirmogʻi va oʻz ish 
uslubida, xattiharakatida bugungi kun talablarini 
singdirmogʻi lozimligi taʼkidlandi. Ertaga qonunlar-
ni, odamlarni mensimaydigan, ularga qoʻpol 
munosa batda boʻla digan, byurokratiya va korrup-
siya balosiga berilgan har qanday rahbar bilan 
— u vazir yoki hokim boʻladimi, boshqa masʼul 
vazifadagi amaldor boʻladimi — salbiy harakat-
lari bilan davlat obroʻsiga putur yetkazayotgan 
bunday kishilar bilan uzilkesil xayrlashilishi qatʼiy 
aytildi. Ularning oʻrniga bilimli, Vatan va xalq tash-
vishi bilan yashaydigan yosh yigitqizlar qoʻyilishi-
ga urgʻu berilgani ham bejiz emas. Chunki yangi 
davrni yangicha fikrlaydigan odamlar boshlab be-
radi. Eskicha tafakkur va dunyoqarashdagi odam-
lar bilan yangilanishga erishib boʻlmaydi.

Yangicha saviya va tushuncha bilan yashash-
ni mahallalardan boshlash ehtiyoji bugun oʻta 
zarur. Chunki hozirgi global oʻzgarishlar, mafku-
raviy tahdidlar sharoitida mahalla xalqimizni turli 
mafkuraviy xurujlardan asrash, fuqarolar ongida 
mafkuraviy immunitetni hosil qilish, ularni avva-
lo, sogʻlom, barkamol insonlar qilib tarbiyalash 
vazifasini oʻtamoqda. Fuqarolar, avvalo, yoshlar 
mustaqil dunyoqarashga ega boʻlib, ular ongi-
da vatanparvarlik, milliy gʻurur va iftixor tuygʻusi 
shakllansa, begona gʻoyalar ularga taʼsirini oʻtka-
za olmaydi. Taʼbir joiz boʻlsa, aholi ongida yuksak 
maʼnaviyat va sifatlarni shakllantirish umumxalq 
ishidir. Uni faol targʻib qilish oila, bogʻcha, maktab, 

oliy taʼlim tizimi, mahallaning asosiy burchidir, de-
sak mubolagʻa boʻlmaydi.

Jamiyatda maʼnaviy-axloqiy tarbiyaning su-
sayishi qadriyatlardan yiroqlashish, maʼnaviy-ax-
loqiy begonalashuvning yuzaga kelishiga sabab 
boʻladi. Zamonaviy jamiyat rivojining muhim ehti
yojlaridan biri insoniyat va har bir shaxsning taqdi-
ri bilan bevosita aloqador madaniyat hodisasining 
mazmuni va funksiyalarini zamonaviy tarzda tu
shunish bilan bogʻliq. Aynan ijtimoiylashuv jarayo
nida umuminsoniy qadriyatlar, xulqatvor meʼyor 
va qoidalari, boy madaniy merosni oʻzlashtirish 
orqali ularning oʻzligini anglashiga erishiladi.

Xalqimiz ijtimoiy taraqqiyotga intilishi va 
chuqur maʼnaviy salohiyati bilan yangi Oʻzbekis
tonni barpo etmoqda. Zamonaviy sharoitda 
mamlakatimizda jamiyat va inson farovonligi, 
ijtimoiymaʼnaviy takomilini taʼminlash borasi-
da muhim, oʻz navbatida, yuksak marra qoʻyi lib, 
yorugʻ istiqbolni koʻzlagan choratadbirlar olib bo-
rilmoqda. Oʻzini oʻzi rivojlantirishga qodir shaxsni 
shakllantirish, bugun olayotgan har nafasini shu 
el, shu xalq tinchligi, davlat taraqqiyoti uchun sa-
farbar qilish, umuman, kechagi natija, kechagi 
qarash va mezonlar bugun tarixga aylandi, deb 
hisoblashimiz darkor. Shu vaqtga qadar erish-
gan har qanday marralarimiz bizni qoniqtirmasligi 
hamda mana shu oʻyfikrlarimizni milliy fenomen-
ga aylantirmogʻimiz davr talabidir.

Raqamlar gapirganda...
Bolalarning maktabgacha taʼlimga qamrovini oshirish 

juda katta ish. Keling, bu boʻyicha qilingan ishlarga bir 
qur nazar tashlaymiz. Avvalo, oʻtgan davrda bogʻchalar 
soni 5 barobar oshirildi. Maktab gacha taʼlimning turli 
shakllari yoʻlga qoʻyildi. Davlatxususiy sheriklik, xususiy 
oilaviy maktabgacha taʼlim tashkilotlari, mobil guruhlar 
tashkil etildi. Bularning hammasi bolalarga ilk yoshdan 
sifatli taʼlimtarbiya berish, ularni har jihatdan yetuk qilib 
tarbiyalashni maqsad qilgan.

Shu ishlar tufayli 2017yilda 708 ming bola bogʻchaga 
borgan boʻlsa, bugun ular soni 2 milliondan oshdi. Bu 
ham boʻlsa kichik yoshdagi bolalarni maktabgacha 
taʼlimga qamrab olish barobarida ularni har tomonlama 
rivojlantirish, kelajakda yaxshi insonlar qilib ulgʻaytirish 
uchun qilinayotgan katta ishlar.

Hammasi yaxshi, 
lekin taʼlim sifati-chi?

20172021yillarda sohada asosiy urgʻu aynan 
qamrov masalasiga qaratilgan boʻlsa, endilikda sifat 
masalasi kun tartibiga chiqmoqda. Aynan maktabgacha 
yoshdagi bolalarning rivojlanishiga qoʻyiladigan davlat 
talablari va “Ilk qadam” davlat oʻquv dasturi yaratilgani 
bu borada yaxshi ish boʻldi. Jahon miqyosida tan olingan 
bu dasturning oʻziga xosligi shundaki, u bola shaxsiga 
yoʻnaltirilgan. Oʻyin metodi orqali kompetensiyaviy 
yondashuv asosida ishlab chiqilgan. Ushbu yondashuv 
maktabgacha yoshdagi bolaning har tomonlama yetuk, 
ruhan sogʻlom, jismonan baquvvat boʻlib rivojlanishi 
uchun xizmat qilishi kerak. Bolaning maktab taʼlimiga 
oʻtishida muhim 4 ta kompetensiya shakllanadi. 

maktabgacha taʼlim tizimini baholaydigan instrument. 
 Undan  foydalangan holda taʼlim sifatini baholash 
jarayonining dastlabki ikki bosqichini oʻtkazyapmiz. 
Birinchi bosqichi — moslashish. Yaʼni har qanday 
instrument Oʻzbekiston sharoitiga moslashtirilishi 
kerak. Buni biz oʻzimizning sharoitga moslashtirdik. 
Birinchi bosqichda ishtirok etadigan oʻnta bogʻchada 
xalqaro konsultant ishtirokida taʼlim sifatini oʻrganishda 
ishtirok etadigan pedagoglar tayyorlanmoqda. Har 
bir pedagog maxsus treninglardan oʻtadi. Soʻng 
mana shu oʻnta bogʻchada taʼlim sifatini tekshiramiz. 
Xalqaro instrumentning samarasi nimada koʻrindi, 
yana nimaga eʼtibor qaratish kerak, degan savollarga 
oydinlik kiritiladi. Baholash instrumentining samarasi 

bilim tAsHiyOtgAn
sizning qishlog‘ingizga ham bordimi?

pedagogika fanlari doktori, 

Bular: kommunikativ, ijtimoiy, shaxsiy va bilish 
 kompetensiyalari. Mazkur dastur bularning barchasini 
qamrab olgan.

— Oʻtgan yili Oʻzbekistonda birinchi marta taʼlim 
sifatini baholash boʻyicha xalqaro PISA imtihonlari 
oʻtkazildi. Bu sinov egallagan bilimidan kelib chiqib, 
bolani hayotiy muammoni yechishga oʻrgatadi. Bundan 
tashqari, boshqa xalqaro dasturlar ham bor. Ularning 
hammasi biror yoʻnalish boʻyicha baholash imkonini 
beradi. Endi maktabgacha taʼlim sifatiga kelsak, 
shu kungacha birorbir xalqaro instrument orqali bu 
tekshirilmagan, — deydi Maktabgacha taʼlim agentligi 
direktori oʻrinbosari  Oyatullo Rahmatillayev. — Toʻgʻri, 
maktabgacha taʼlim tashkilotlarini attestatsiyadan 
oʻtkazish va akkre ditatsiya qilish instrumentlari boʻlgan. 
Shu orqali u yoki bu usullar bilan taʼlim sifatining baʼzi 
darajalarini bilganmiz. Lekin ochiq aytish kerak, bu bizga 
vaziyatni yaqqol ochib bermagan. Qaysi darajada, qaysi 
masala boʻyicha ishlashimiz kerakligini bilmaganmiz. 
Endi bu borada muayyan qadamlar qoʻyilyapti. Shu 
kechakunduzda Jahon banki loyi hasi doirasida 
MELQO (measuring early learning quality outcomes), 
yaʼni erta yoshdagi bolalar taʼlimi sifati va natijalarini 
baholash boʻyicha xalqaro baholash instrumentlari 
qoʻllanyapti. MELQO instrumenti butun dunyoda aynan 

koʻzga tashlangach, shu yilning oxirigacha 100 ta 
bogʻchada qoʻllaymiz. Bu baholash  instrumenti nafaqat 
davlat maktabgacha taʼlim tashkilotlari, balki oilaviy 
bogʻchalarda ham qoʻllanib, hamma joyda sifat bir xilligi 
taʼminlanadi. Shu bilan birga, har bir maktabgacha taʼlim 
tashkilotida bu boradagi kamchiliklarimizni aniqlab, 
ularni bartaraf etish, joylarda maktabgacha taʼlim sifatini 
oshirish boʻyicha keyingi qadamlarni qoʻya boshlaymiz. 
Toʻgʻri, oʻtgan davrda bogʻchalar soni jihatidan yaxshi 
koʻrsatkichga erishdik. Chunki oldimizda dastlabki 
turgan maqsad bolalar qamrovini oshirish edi. Endi esa 
toʻliq sifatga eʼtibor qaratilyapti. Maktabgacha taʼlim 
sifatini taʼminlashda oʻquvmetodik taʼminoti alohida 
ahamiyatga egaligini aytish kerak. Bu boʻyicha ham 
muayyan ishlar qilinmoqda. Misol uchun, oʻtgan yilning 
oʻzida birinchi marta nodavlat oilaviy maktabgacha 
tashkilotlar 42 mil liard soʻmlik oʻquvdidaktik materiallar 
bilan taʼminlandi. Joriy yilda esa yana 8 mingta nodavlat 
bogʻcha 35 nomdagi oʻquv didaktikmateriallar bilan 
taʼminlanishi koʻzda tutilyapti. Shu kunlarda bu oʻquv 
materiallari tayyorlab qoʻyilgan. Yangi oʻquv yili boshida 
yetkazib beriladi. Bu ham nodavlat oilaviy tashkilotlarda 
taʼlimtarbiya sifatini oshirishga yordam beradi.

Umuman, davlat maktabgacha taʼlim tashkiloti 
boʻladimi yoki oilaviymi — taʼlim sifatiga qoʻyiladigan 
talab yagona. Chunki “Ilk qadam” davlat oʻquv dasturi 
barcha taʼlim tashkilotlari uchun amal qiladigan yagona 
oʻquv dasturidir.

Pedagog malakasi
Maktabgacha taʼlim sifati, birinchi navbatda, shu 

tizimda ishlayotgan pedagoglar saviyasi, mahorati, 
tayyorgarlik darajasiga bogʻliq. Bugun tizimda 150 
mingdan ziyod mutaxassis faoliyat yurityapti. Vaholanki, 
bu koʻrsatkich 2017yilda atigi 58 ming edi.

2017/2018oʻquv yilidan boshlab yurtimizdagi oliy 
taʼlim muassasalarida maxsus sirtqi, 2018/2019oʻquv 
yilidan boshlab sirtqi va kechki taʼlim shakllarida 
maktabgacha taʼlim uchun kadrlar tayyorlash  

yoʻlga qoʻyildi. Maktabgacha taʼlim  yoʻnalishi boʻyicha 
bakalavriatda taʼlim olish muddati uch yil etib belgilandi.

Qabul koʻrsatkichlarining oshirilishi, maxsus sirtqi va 
sirtqi taʼlim shaklining tashkil etilishi natijasida kadrlarga 
yuqori ehtiyojni inobatga olgan holda, soʻnggi uch 
yilda mazkur taʼlim yoʻnalishi boʻyicha qabul kvotasi  
2,5 barobar oshirildi.

Shu yilning 25iyun — 8iyul kunlari Maktabgacha 
taʼlim agentligi va Koreya xalqaro hamkorlik agentligi 
(KOICA) oʻrtasidagi hamkorlik doirasida maktabgacha 
taʼlim sohasidagi 15 nafar oʻzbek mutaxassisi SOON 
CHUN HYANG universitetida malaka oshirish uchun 
Koreya Respublikasiga yuborildi.

Taʼlimtarbiya jarayonini samarali tashkil etish 
maqsadida oʻquvdidaktik majmualar, qoʻllanmalar, 
koʻrgazmali va tarqatma materiallar, rivoj lantiruvchi 
oʻyinlar va albatta, turli oʻyinchoqlar davlat tomonidan 
har oʻquv yili boshida yetkazilib beriladi. Har bir pedagog 
yangi oʻquv yiliga ish hujjatlari bilan taʼminlanmoqda. 
Shular qatorida, har bir guruhda zamonaviy audio
video qurilmalar oʻrnatilgan boʻlib, taʼlim jarayonida 
foydalanish uchun elektron resurslar mavjud.

Kichkintoylarning katta yutuqlari
Shu yilning 2930iyul kunlari SanktPeterburg 

shahrida “Academy IQ — 2023” IV Xalqaro mental 
arifmetika olimpiadasi boʻlib oʻtdi. Olimpiadada 
Samarqand viloyati Payariq tumanidagi “Manzurabonu” 
nodavlat maktabgacha taʼlim tashkiloti tarbiyalanuvchilari 
Saidkamol Ravshanov hamda  Sarvar Sunnatov 
chempion boʻldi.

Mental arifmetikada qiziqarli topshiriqlar orqali kichik 
bilimdonlar nafaqat hisoblashni oʻzlashtiradi, balki 
fikrlash, xotira va intellektual qobiliyatini rivojlantiradi. 
Bu kabi nufuzli musobaqalarda jajji bolajonlarimizning 
gʻalabasi yurtimizda taʼlimtarbiya tizimiga berilayotgan 
 eʼtibor besamar ketmayotganini koʻrsatadi. 

Risolat MADIYEVA,
“Yangi O‘zbekiston” muxbiri

“aqlvoy”

Nigoh 52023-yil 16-avgust, 162-sonYANGI O‘ZBEKISTON

Boshlanishi 1-betda

Boshlanishi 1-betda



31-avgust – qatag‘on qurbonlarini yod etish kuni

1930yilda Rahimaning otasi vafot etib, kat-
ta oilaning barcha tashvishi yosh qizning zim-
masiga tushadi. 19301936yillarda kolxozda 
bor gʻayrati va shijoati bilan mehnat qildi. Yosh 
faol sifatida hamma tadbirlarning old qatorida 
boʻldi. Shoʻrolar shaʼniga tinmay madhiyalar 
kuyladi. 1936yilda 6 oylik komsomol kursini 
bitirib kelib, 1937yil yanvardan Mitan tumani 
komsomol qoʻmitasi kotibi oʻrinbosari boʻldi. 
1937yil iyulda Toshkentda oʻtgan komsomol 
qurultoyida qatnashdi. OʻzSSR komsomol 
tashkiloti kotibi Isroil Ortiqov bilan uchrashib, 
unga tuman yoshlarining istak larini yetkaza-
di, mavjud muammolarni muhokama qiladi. 
Shundan soʻng I.Ortiqov Mitan tumani partiya 
qoʻmitasi birinchi kotibi Jumaniyoz Matniyozov-
ga chiqib, Rahima Islomova va tuman komso-
mollariga yordam berishini soʻraydi. 

Rahima 1937yil 7avgustdan Mitan tuma-
ni komsomol qoʻmitasi kotibi sifatida ish bosh-
laydi va qisqa vaqtda yoshlarni bir gʻoya osti-
da jipslashtirish, mehnatkashlarning turmush 
sharoitini yaxshilash  borasida katta ishlarni 

oramizdagi odamlar

Oʻta Berdiyorovning 46 yillik umri maktab-
da kechgan. Qishlogʻida ilk bor qurilgan mak-
tab binosiga poydevor qoʻyilganiga oʻzi guvoh. 

— Hech esimdan chiqmaydi, — deydi 
otaxon goʻdakday jilmayib. — Birinchi sinf
ni aʼlo baholar bilan tugatganimdan soʻng 
maktab maʼmuriyati meni 5 metr satin bilan 
mukofotladi. Matoni olganimdan soʻng enam
ning huzuriga gʻizillab uchib bordim. Voqeani 
tushun tirdim. Enam satinni qoʻliga olarkan, 
koʻzida yosh qalqdi. Chunki shu parcha matoh 
bir bosh qoʻy bahosiga teng edida. Afsuski, 
toʻrtinchi sinfni bitirgan chogʻimda urush bosh-
lanib qoldi. Shushu dalaning odamiga aylan-
dim. Oʻn ikki yoshimda xoʻjalikda tabelchi 
boʻldim. It egasini tanimaydigan yillar edi. Yer 
toʻshanchi, osmon yopinchigʻimiz boʻlgan.

Otaxon kaftiga sekin yoʻtalib olib, yoshli 
koʻzlari bilan menga uzoq tikilib turdi. Soʻng 
urush yillari qishloqda tirik jonning dalaga ot-
lanib, erta bahordan lalmi yerni ketmon bilan 
agʻdarib, jaziramada mashoq terganigacha 
kuyinib gapirdi. 

— Elliginchi yili Gʻallachi qishlogʻi ahli-
ni ommaviy ravishda Qashqadaryo sohili-
ga yaqin Paxtakor qishlogʻiga koʻchirishdi.  
Oʻsha paytlari Samarqand shahridagi uch yil-
lik oʻqituvchilarni tayyorlash kursida oʻqirdim. 
Kursni bitirib, maktabda oʻqituvchi boʻldim. 
Darsliklar yetishmasdi. Oʻqituvchilar ham 
kam. Hamma fandan oʻqitardim. Rus tili, 
matematika, biologiya, ona tili... Ellik toʻrtinchi 
yildan boshlab eldoshlarimizning koʻpchiligi 
oʻzi tugʻilib oʻsgan qishloqqa qaytib ketdi.

Oʻta Berdiyorov yigirma olti yoshida Gʻalla-
chi qishlogʻidagi maktabga direktor etib tayin-
lanadi. Oʻn sakkiz kilometr  masofaga qatnab 
ishlashning oʻzi boʻladimi? Yoʻllar yozda tizza 

boʻyi tuproq, qishbahorda loy, xullas, yoʻl yur-
moq goʻr azobi edi. Maktabga toʻrt qishloqdan 
oʻquvchilar qatnardi. Yana darsliklar yetish-
mas, oʻqituvchiga muhtojlik katta. U paytlari 
oʻqituvchilarning obroʻsi xoʻjalik rahbarinikidan 
kam emasdi. Lekin muammolar yechimini to-
pish igna koʻzidan arqon oʻtkazishdek gap. 

Bir kuni huzuriga sariqdan kelgan, oʻttiz 
besh yoshlardagi gʻoʻdaygan erkak kirib, unga 
qogʻoz tutadi. Qarasa, xoʻjalik raisi imzosi bi-
lan bunday jumlalar bitilgan: “Oʻtajon, shu yi
gitni maktab xoʻjalik mudirligiga ishga ol. 

Xoʻjalik raisi, rayon partiya komiteti byurosi 
aʼzosi Karim Sodiqov”. 

Oʻtaning peshonasi terlaydi. Yigitga yer os-
tidan nigoh solib: “Joy boʻsh emas. Shu gapni 
raisga ayt”, deydi. Yigitning tarvuzi qoʻltigʻidan 
tushib, xonadan chiqadi. Bir haftadan keyin u 
yana paydo boʻladi. Dimogʻdorlik bilan direk
torga qogʻoz tutadi. Direktor oʻqisa, Chiroqchi 
qishloq kengashi raisining buyrugʻi. Oʻsha va-
qtlari maktab xoʻjalik mudiri lavozimi qishloq 
kengashi tomonidan buyruqlashtirilardi. Oʻta
ning bu gal figʻonidan oʻt chiqadi va qogʻozni 
yirtib, yigitning yuziga otdi. “Maktab ga direktor 
ekanman, mening ruxsatimsiz hech kim ishla-
maydi. Bor! Raisingga ayt. Eshigimga burun 
tiqmasin. Oʻrin boʻsh emas, deb tushuntirgan-
dimku senga”.

Shundan soʻng mojaroga nuqta qoʻyila-
di. Bir yildan soʻng xoʻjalik raisi bayram ara-
fasida kelib oʻqituvchilarni yigʻib bir piyola 
choy ustida suhbat quradi. Oʻta rais mendan 
arazla gan boʻlsa kerak, degan gumonda yur-
gan edi, raisning oʻzi gap qoʻshdi: “Sendan 
imonli rahbar chiqarkan. Odamni odamdan 
ajratmading. Qadringning qad riga yetding. 
Bilaman, oʻqituv chilaringning maoshiga koʻz 

 tikmagansan. Birortasini iligini qoqib ishga 
joylamagansan. Toʻgʻri tayoqsan. Xushomad-
goʻylikni yomon koʻrasan. Rahbarning sinchili-
gi mutaxassislarni joyjoyiga qoʻyishida”.

— Olti yildan soʻng yangang: “Oʻzimizning 
maktabda ishlang. Yetar tuproqloy kechib 
yurganingiz, siz oʻqituvchi, men kutubxonachi, 
bizga nima yetmaydi”, deb qoldi, — deya jil-
mayadi otaxon. — Ariza yozib, uyga qayt dim.

— Sizni rashk qilganda, — dedim oʻsmoq
chilab.

Otaxon qahqah urib kuladi va bir zumda 
jiddiylashadi. Oʻychan holda:

— Oltmish beshinchi yillardan keyin xalq 
taʼlimidayam “buzilish” boshlandi. Yosh mu-
taxassisni taʼma evaziga ishga joylashtirish, 
borabora ularning maoshiga koʻz olaytirish 
— ehhe, doimo kuzatganman. Kechagi davr-
da ham rahbarlar maktabni esidan chiqarib 

YER TO‘SHANCHI, OSMON YOPINCHIG‘IMIZ EDI...
deydi chiroqchilik 93 yoshli otaxon, bolalar shoiri O‘ta Berdiyor

Asadning yoqimsiz issigʻidan yeru koʻk hansiraydi. Shamol ham qay bir 
kavakka bekinib olganday esishdan toʻxtaganki, havo dimligidan bir qultum 
suv ichmay terga botasan. Ulkan tut daraxtidan uchgan sargʻimtil barg 
tupidan ajralib, vaznsiz holatda yerga ohista uchadi. Unga qarab dunyoning 
oʻtkinchiligini tuyasan. Ne davr-u davronlar vaqt tovasida qovrilib, tuproqqa 
qoʻshilib ketgan. Oʻtmishni tuproq ostidan izlashimiz ham chin. Chunki 
“hammasiga guvoh yer osti”. lekin vaqt chegarasini buzib oʻtganlar qancha. 
Qay davr boʻlmasin, inson manglayiga yashash huquqi bitilgan ekan, hayot 
sururini totmoq, oʻtgan kunidan shukronalik tuymoqning oʻzi saodat. 

amalga  oshirishga erishadi. Ayniqsa, maktab 
va maorif ishlarini rivojlantirish, yoshlarning 
taʼlim olishi masalalarida faol harakat qiladi. 

1938yil 24yanvar kuni Ichki ishlar xalq 
komissarligi Mitan tumani boʻlimi Rahima Is-
lomovani OʻzSSR JKning 571, 67moddalari 
bilan ayblab, qamoqqa olish toʻgʻrisida qaror 
chiqaradi. 1938yil 28yanvar kuni bitilgan 
order asosida uni hibsga olishadi. Shaxsiy 
anketasiga koʻra, bu vaqtda oila aʼzolari 67 
yoshli onasi Oytoʻla aya, 16 yoshli ukasi Bo-
zor, 14 yoshli ukasi Normurod va 10 yoshli 
singlisi Foziladan iborat boʻlgan. Uning abgor 
xonadonidan arzirli hech narsa ham olinmadi. 
Faqat keksa onaxon va bolalar jigarlarining 
izidan qon yigʻlaganicha qolib ketdi. 

1938yil 4fevral kuni ilk soʻroqda IIXK Mi-
tan tumani boʻlimi boshligʻi  Fedyayev unga 

kim seni aksilinqilobiy tashkilotga tortdi, deya 
savol beradi. Rahima oʻziga qoʻyilayotgan 
ayblovga chiday olmay yigʻlab yuboradi. U 
Mitan hududida hech qachon bunaqa tash-
kilot boʻlmaganini va oʻziga qoʻyilayotgan 
ayblovlarning barchasi boʻhton ekanini taʼkid-
laydi. 1938yil 8fevral kuni Mitan tumani 
ijroqoʻmi Rahima Islomova ishini muhokama 
qilib, 5 kishini tumanda mavjud qandaydir 
aksil inqilobiy tashkilotga tortgan “xalq dush-
mani”, deb uni komsomoldan haydashadi. 

Rahima Islomova 23fevralda tergovga 
cha qirilib, undan bir necha varaqlarni imzo-
lashini soʻrashadi. Rahima rus tilida yozilgan 
matnlarning tarjimasini  berishlarini talab qila-
di. Ular esa rad etib, shu yerdan imzo chek-
may chiqmasligini aytishadi. Rahima 5mart-
gacha tergov xonasida saqlanadi. Oʻn bir kun 

davomida unga uyqu berishmaydi, ovqatsiz, 
faqat bir oz suv berib tik turgʻazib qoʻyishdi. 
Sal qiyshaysa soʻkdilar, urdilar, tepdilar. Be-
chora qiz esa birinketin tergovga kelib keta-
yotgan erkaklarni tanib, yordam berib qolar, 
degan iltijo bilan boqardi. Ammo joni halqu-
mida, qoʻrquvdan qaltirab turgan kimsalar
ning koʻziga oʻzbek qizining mungli termulishi 
koʻrinmadi, hech kim yordam berish haqida 
oʻylamadi. 

Rahima oʻn birinchi kuni oʻlar holga kel-
gach, ilojsiz yiqiladi. Aqliy holatining buzilgani-
ni koʻrgan malʼunlar uning qoʻliga bir necha 
qogʻozni tutib imzolatishga muvaffaq boʻladi 
va kamerasiga sudrab olib borib tashlaydi. 

1938yil 26fevral sanasi bilan imzolatil-
gan soʻroq bayonnomasida goʻyoki Rahima 
Islomova 1937yil fevralda Fayzulla Xoʻjayev 
va Akmal Ikromovni maqtagani, 1937yil may 
oyida  OʻzSSR komsomol tashkiloti kotibi Isroil 
 Ortiqovning qabuliga shaxsan kirishi uning 
aksil inqilobiy faoliyati sifatida talqin qilinadi. 
1938yil 16may kuni Mitan tumanida mavjud 
boʻlgan aksilinqilobiy millatchi tashkilotning 12 
aʼzosi fosh qilingani haqida qaror chiqarildi. 
Shu tariqa Mitan tumani partiya qoʻmitasi ko-
tibi Jumaniyoz Matniyozov, oʻrinbosari Namoz 
Mirzamahmudov, komsomol qoʻmitasi kotibi 
Rahima Islomova, oʻrinbosari Doʻstmurod Zi-
yoyev, yer boshqarmasi boshligʻi oʻrinbosari 
Rahmat Joʻrayev, MTS direktori Jalol Sama-
tov, jamgʻarish idorasi mudiri Sanaqul Soib
nazarov, oʻrinbosari Sindor Babanov, “Stalin 
yoʻli” gazetasi muharriri Latif Daminov, tash-
kilotchi  Ashirboy Mahamat rahimov, xalq sudi 
 sudyasi Boriy Shagivaliyev, xalq  tergovchisi 
Otaboy Karimov qamoqqa olinib, ularning ak-
sari otib tashlandi.

Rahima Islomova 1938yil 1oktabrga-
cha Samarqand turmasida saqlanadi. Soʻng 
Toshkentga keltirilib, undan faqat bitta nar-
sani, aybini tan olishini soʻrashdi. Biroq qa-
chondir haqiqatning gʻalaba qozonishiga 
ishon chi soʻnmagan Rahima hech qachon bu 
tuhmatlarni tan olmasligini aytib turib oladi. 
Bundan jahli chiqqan va allaqachon insoniy 
qiyofasini yoʻqotganlar uni 13 kun davomida 
qorongʻu va zax karserga tashlaydi. Jazon-
ing 14kuni ham “aybini tan olish” haqidagi 
 chaqiriqqa u rad javobini beradi. 

1938yil 15oktyabr kuni uni “uchlik” yigʻin-
iga chaqirishdi. Boshidan oʻtgan barcha koʻr-
giliklarini aytib, haqiqatni talab qilaman, deb 
turgan Rahimaga hech kim soʻz bermadi. 
Hech bir gapsoʻzsiz 5 minut oʻtmay hayʼat 
uning molmulki musodara qilinishi hamda 
oʻzi OʻzSSR JKning 64, 67moddalari bilan 
ayblanib, 8 yilga mehnat tuzatish lageriga 
(MTL) hukm etilishi haqidagi qarorni oʻqib 
 eshittirdi. 

Rahima Islomova jazoni Arxangelsk viloya-
ti Kotlas shahrida oʻtay boshladi. U shu yerda 
ham oʻzining shijoati bilan faollar safidan oʻrin 
oladi. Keyingi ikki yil davomida lagerning zarb-
dorlar taxtasidan tushmadi. Ayni paytda vaqt 
topib, shoʻro davlatining turli rahbar idorala
riga 18 marotaba shikoyat arizasi yozadi. Af-
suski, bu arizalarning birortasi oʻz manziliga 
yetib bormadi, hatto eshikdan ham chiqmadi. 

1941yil 17may kuni mahbusa Rahima 
 Islomova SSSR Oliy Sovetiga ariza yozadi. 
Rus tilini bilmagani uchun xatni 1941yil 7iyun 
kuni Churagulov tarjimasi bilan manzilga yoʻl-
laydi. U deputatlarga murojaatini sud menga 
nohaqlik qildi, deb boshlaydi. Shundan soʻng 
oʻz hayoti, faoliyati va boshidan kechirgan 
barcha nohaqliklarni batafsil bayon qiladi. Oʻz 
fikrini umumlashtirib, “Men mutlaq aybsizman, 
gunohsizman. Oʻshanda 19 yoshda edim, ho-
zir 23 yoshdaman. Mana, 3 yilu 4 oydirki qa-
moqdaman. U yoqda ukalarim qolib ketgan. 
Deputatlar, axir men Oʻrta Osiyodanman, shi-
mol sovugʻi sogʻligʻimni oldi. Yoshligim bahori 
alam va nadomatlar ichida qoldi. Iltimos, meni 
bu zulmat lagerdan chiqaringlar, nohaq hukm-
ni bekor qilinglar”, deydi. 

Ushbu ariza asosida Rahima Islomova 
ishi ham qayta koʻrib chiqishga topshiriladi. U 
prokurorning 1942yil avgust oyidagi protesti 
asosida oʻsha yil 18noyabr kuni ozodlikka 
erishadi. Rahima totalitar tuzum davrida tah-
qirlangan, xoʻrlangan, oʻldirilgan, zoʻrlangan 
minglab onalarimiz, opasingillarimizdan biri 
edi. Toʻgʻri, u ajal eshigidan tirik qaytdi. Hatto 
koʻp yillar kolxoz raisi ham boʻlib ishladi. Biroq 
shoʻrolar mamlakatining qanchalar tubanligi-
ni, uning manfur formali jallodlarini bir lahza 
boʻlsin unutmadi. Tunlari oʻsha malʼunlarning 
qilmishlari tushlariga kirib uygʻonsa, qaytib 
uxlashga qoʻrqib tongni unsiz yigʻlab kutardi. 

Tarix sahifalarini varaqlasak, Rahima Islo-
mova kabi nohaq qamalgan oʻzbek xotinqiz
lari juda koʻpligiga amin boʻlamiz. Ularning 
boryoʻq aybi bir millatparvar oʻzbek oʻgʻloni
ning turmush oʻrtogʻi boʻlgani yoki nene ni-
yatlar bilan ilm olib, olima, shoira, jurnalist, 
shifokor, muhandis boʻlib yetishgani edi. 
Vatani uchun bor mehru shijoati bilan kurash-
ga otlangan bu mardona ayollarning achchiq 
qismatlari haqida hikoya qilish ham qanchalar 
alamli va ogʻir. Ushbu tabarruk kunlarda bar-
cha jabrdiyda ona va opalarimizning gunohla-
rini Allohim magʻfirat etsin, deya duo qilamiz.

Bahrom IRZAYEV, 
Vazirlar Mahkamasi 

huzuridagi Qatag‘on qurbonlari 
xotirasi davlat muzeyi 

katta ilmiy xodimi

AlAm VA nADOmAtlAr iCHrA yig‘lAgAn 

yoshlik bahori

qoʻydi. Maktablarda mix qoqquday erkak qol-
madi. Odamlar bolalarini  repetitorga berishga 
majbur boʻldi. Allohga shukr, bugun oʻqituvchi 
maktabga qaytyapti, — dedi egilgan boshini 
gʻoz koʻtarib.

Shu oʻrinda Chingiz Aytmatovning “Bolalar 
tinimsiz savol berib, charchashadi, ayniq-
sa, ularga javob topib berolmasangiz. Ayrim 
otaonalarga bola ularni ataylab boshi berk 
koʻchaga tiqayotganday tuyiladi. Bunday oʻy 
bilan asabiylashmay boʻladimi? Hayotdan ze-
rikkan va charchagan kattalar uchun bolalari 
oʻylamasa, yaxshiroqday. Ammo bu fojiaku! 
Shunchalik katta fojiaki, taʼriflashga til ojiz. Bo-
lalikda tabiatning beqiyos sovgʻasi — hayrat 
va anglashni boy bergan odam kelajakda 
zerikarli umrguzaronlikka mahkumdir. Uning 
yozmishi — mazmunsizlik, zerikish, ishonch-
sizlik”, deya bashoratomuz  gaplarini eslamay 
boʻladimi? Ana shu oʻrinda Oʻta Berdiyorning 
“Rost gap” sheʼrini eslamoq joiz. Bola va qu
yosh muloqoti zamirida tabiatning insoniyat-

ga uygʻunligi timsollashtirilgan. Sheʼr chiroyli 
yakunlangan.

— Quyosh, botar chogʻingda
Qizarib ketding nechun?
— Juda uyalib ketdim,
“Ikki” olganing uchun.

Otaxon qoʻliga qalam tutgan qalamkash 
ahlini qoʻllabquvvatlagan. Chiroqchi tumani 
adabiy muhitini jonlantirishga mehnati sing-
gan. 

— Nazarni (Nazar Shukur) oʻylasam, bor-
ligʻim qorongʻilashadi. Sheʼriyatda oʻz yoʻliga 
ega boʻlib, dadil qalam tebratib kelardi. U tir-
ik boʻlganda katta shoir boʻlib ketardi. Juda 
yosh ketdi. Bir gal uyimga kelganda ochilib 
gurung qildik. “Siz menga ustozsiz”, deb ayt-

di. Sholgʻomim chiqib, koʻylagim jiqqa hoʻl 
boʻldi. “Nazarjon, sen menga ustozsan”, ded-
im.  Uning nomi Chiroqchida mashhur boʻlib 
ketgandi. Chiroqchilik lar bizdan zoʻr shoir 
chiqyapti, deb doʻppisini osmonga otgan pay-
tlar edida, — oʻz xotiralari bilan oʻrtoqlashadi 
otaxon. — Chiroqchida adabiy muhit hamisha 
yaxshi boʻlgan. Joʻra Alimardon, Gʻozi Rah-
mon, Qoʻchqor Bekmurodov, Qobil Eshmam-
atov, Norqul Tilovov, Mahmaraim Kenjayev, 
Abdujalol Taypatov, Oʻroq Ravshan, Norqizil 
Kengboyev, Oʻktam Sadin, Baxtiyor Jumanov 
va keyingi yosh ijodkorlar el nazarida. Baxshi-
chilik maktabi oʻzi bir dunyo.

Oʻta Berdiyor elliginchi yillardan beri bo-
lalarga atab sheʼrlaru ertaklar yozib keladi. 
Anvar Obidjon, Tursunboy Adashboyev kabi 
taniqli bolalar shoirlari uning ijodiga yuqori 
baho bergan. Anvar Obidjonning ushbu eʼtirofi 
buni tasdiqlaydi: “Oʻta aka ijodida bolalarning 
quvligiyu shoʻx qiliqlari istiora, mubolagʻa, ki-
noya sanʼatiga uygʻunligi bilan kattayu kichikka 
baravar yoqadi. Bolalar dunyosi bilan hamroh 
yashagani bilan sheʼr lari tabiiy va samimiydir”. 

Otaxon mamnun holda tabassum bilan 
sheʼr oʻqiydi:

Bobom tulporim deydi,
Momom shunqorim deydi,
Otam qoʻchqorim deydi,
Oʻylab oʻyga tolaman,
Qachon odam boʻlaman?

Bu sheʼr nafaqat bolalarga, moʻysafid 
boʻlsada, hayotda oʻrin topolmay, insoniy-
lik si yogʻi yoʻq kimsalarga ham taalluqli. 
Qochirimu istiorani qarang. Yaxshi sheʼr yosh 
tanlamaydi, barchaga baravar yoqadi. “Sha-
hardan xat” sheʼri “hazil, hazilning tagi zil” 
qabilida bitilgani bilan shuurimizda chaqmoq 
chaqadi. Millatlarning totuv va inoq yashashi 
bilan birga, shoʻro mustamlaka siyosatining 
ham avraastarini agʻdarib koʻrsata olgan, 
desak yanglishmaymiz. Hatto oʻzbeklar ham 
ruscha gaplashsada, kulgisi oʻzbekchaligini  
bunday tasvirlaydi:

...Togʻamlar turgan uyda
Qirq oila yasharkan. 
Hammasi ahil-inoq,
Tinch oshini osharkan.
Qoʻshnilari rus, tojik...
Kunaro kelisharkan.

Ular ruscha soʻzlashib,
Oʻzbekcha kulisharkan!
Oʻta Berdiyor sheʼrlarida xalqona ohang 

ham ustuvor. Bu ohang “Qoʻrqitdim” sheʼrida 
yorqinlik kasb etgan:

Men quduqqa 
“Ov”, dedim.
Undan kimdir
“Yov”, dedi.
“Jim-e!” dedim.
Jim boʻldi.
Mendan qoʻrqqan
Kim boʻldi?!
Oʻta Berdiyor ijodida nishoniga tegadi-

gan bunday sheʼrlar talaygina. Uning “Qa-
chon odam boʻlaman?”, “Ikki qalb birlashsa”, 
“Choʻpon bola orzusi”, “Ota nasihati” va bosh-
qa qator toʻplamlari nashr etilgan. Oʻzbekiston 
Yozuvchilar uyushmasi aʼzosi.

Otaxon sinchi bogʻbon ham. Nafaqaga 
chiqqandan keyin xoʻjalikdan bir gektar yer 
olib tokzor yaratdi. Quyoshning tillarang nuri-
dan yaltirab pishgan uzumga qarab quvonadi. 
Bugungi kunda 30 tup toki, turli mevali, man-
zarali 25 tup daraxti bor.

— Oʻn bosh qoramolim, 50 tovugʻim, 20 
kurkam bor. Iqtisodim baquvvat, xudoga 
shukr. Daromaddan yangi kitob chiqarmoqchi-
man. Oʻzimga bekman. Hozir ishlaydigan davr 
keldi, — dey di otaxon. — Odam oʻz paytavasi-
ga oʻralib qolmay, Allohdan umr tilab, yangi 
orzular bilan yashashi kerak. Inson irodasini 
yengish qiyin. Irodasi sobit kishilar hayotning 
har qanday toʻsigʻini yorib oʻtadi. Bir yuz yigir-
ma yoshga kirsam, degan niyatdaman. Bu yo-
gʻi Allohning aytgani boʻladi. 

Uning shukrona istagidan beixtiyor koʻngil 
yorishib ketadi. Shu yoshda ham elning toʻyu 
maʼrakalaridan chetda qolmaydi. Nabirayu 
chevaralari qurshovida dunyoning eniboʻ
yini oʻlchaydi. Shirin suhbatlar kechganda, 
xotiralari tilga kiradi. Nolishni yomon koʻradi, 
aytar soʻzidan hech qaytmagan. Hozir ham 
kitob qoʻlidan tushmaydi. Koʻzoynakni taqib, 
mutolaa qiladiki, hayratga choʻmasan.

Gurungdan soʻng uning dasturxon boshi-
da erkin oʻrnidan turganidan koʻnglim togʻday 
 oʻsdi. Qoʻllarini baland koʻtarib:

Shamollarni yolvoltirib yashamoqdaman,
Doʻstlarimni quvontirib yashamoqdaman, 
deya baralla sheʼr oʻqidi.
Otaxonning shijoatiyu gʻayrati vujudiga 

sigʻmay orzu, umid ogʻushida yashayotgani-
dan zamin ham titrashi bor gap.

O‘roz HAYDAR,
shoir

U 1918-yilda 
Kattaqoʻrgʻonning Alijon 
qishlogʻida kambagʻal dehqon 
oilasida dunyoga kelgan. 
Rahima oilada katta farzand 
boʻlib, oʻta qiziquvchan, 
iqtidorli edi. Shoʻro maktabida 
aʼlo baholarga oʻqidi. Uning 
goʻdak qalbi shoʻro maktabi 
dasturi, kitoblari, kinosiga 
singdirilgan yolgʻonlar bilan 
toʻlgan edi. Oʻziga yuklatilgan 
har bir vazifani sidqidildan 
bajaradigan bu olovqalb qiz 
1929-yili komsomol safiga 
qabul qilinadi. 

OlTMiSH BeSHiNCHi YillArDAN KeYiN xAlQ TAʼliMiDAYAM “BUziliSH” 
BOSHlANDi. YOSH MUTAxASSiSNi TAʼMA evAzigA iSHgA jOYlASHTiriSH, BOrA-
BOrA UlArNiNg MAOSHigA KOʻz OlAYTiriSH — eH-He, DOiMO KUzATgANMAN. 
KeCHAgi DAvrDA HAM rAHBArlAr MAKTABNi eSiDAN CHiQAriB QOʻYDi. 
MAKTABlArDA Mix QOQQUDAY erKAK QOlMADi. ODAMlAr BOlAlAriNi 
 repeTiTOrgA BeriSHgA MAjBUr BOʻlDi. AllOHgA SHUKr, BUgUN OʻQiTUvCHi 
MAKTABgA QAYTYApTi.

sho‘ro hokimiyati xalqimiz boshiga haqiqiy baxt 
olib kelgani haqidagi afsonalarga ishongan o‘zbek 

qizlaridan biri rahima islomova edi.

